
ƝƐBILA 

Mali fasojama hɔrɔnyalen,  

 

N’a ka Seko ni dͻnko, siyaw, kanw ni diinɛw cayali ye; 

 

Min kunkͻrͻtalen don n’a ka san ba caman tariki n’a bɛnbaw ye; 

  

N’a y’a bɛnbaw ka masabajamanaw ni masajamanaw ciyɛn ta, masabajamana ni masajamana 

minnu sigira danbe ni yɛrɛdͻn kɔnɔ, bi ni sini mͻgͻw ka kan k’u sinsin minnu kan; 

 

Ka hakili to mɔgɔw ka hakililaw la, minnu y’u ni di jͻnyajuru tigɛli kɛlɛ la, ka hakili to fana 

yɛrɛmahɔrɔya tabagaw ka hakililaw la ani mɔgɔ minnu sara danbejɔkɛnɛ kan ka faso lakana, ka 

hakɛw ni tɔn caman jɛmufanga ani mara kɛcogo ɲuman makaran jamana kɔnɔ; 

   

Ka tali kɛ gɛlɛya suguya caman kan minnu bɛ ka jamana ni fasodenw degun tuma bɛɛ; 

 

K’a jateminɛ ko forobanafolo yuruguyuruguli, a sonyali n’a dunkojuguya bɛ ka dankari jamana 

ka ɲɛtaa la;  

 

Dalen b’a la ko kelenya ni yafaɲɔgɔnma ye wajibi ye jamanadenw ni ɲɔgɔn cɛ,  

siya, kan ni seko ni dɔnko bɛɛ ka bonya kɔnɔ; 

 

Haminen don ni jamana lafasali n’a lakanani ye, jamana hɔrɔnyali tɛ se ka sabati minnu kɔ; 

 

Tigɛlen don a kan ka faciyɛnw don bala, i n’a fɔ seko ni dɔnkow, laadalafɛnw, laadalakow ani ka 

jamana dugukolo sɔrɔfɛnw lakana ka bila bi ni sini mɔgɔw ɲɛ; 

 

 Jilajalen don ka hadamadenya don bala sigida la;  

 

B’a ŋaniya ka dɔ fara jɛmufanga sabatili kan min  sɔrɔla fasojama ka murutili senfɛ, san 1991 

marisikalo tile 26 ani ka jamana lakurayali hakililaw don bala, lakurayali min ye jamanadenw 

nikanko ye ;  

 

Bɛ layidu ta ka jamana ka yɛrɛmahɔrɔnya lafasa, ka jamana ka kelenya n’a dugukolo lakanani 

sabati ; 

Bɛ segin k’a jira ko jamana maracogo ni diinɛw damakɛɲɛni ye, o y’a haminanko ye ;  

 

Bɛ layidu ta ka walew boloda minnu bɛ fusiri yuruguyurugu, dunkojuguya ani sonyali la, ka na 

ni jamana marako ɲuman ye ; 

 

Bɛ layidu ta ka ɲɛnamaya latɛmɛcogo ɲuman sabati jamana kɔnɔ ani ka sigida n’a lamini lakana; 

 

Bɛ Hadamaden ka hakɛw lafasali sariyasɛbɛn lakodɔn, min tara san 1948 desanburukalo tile 10 

ani ka Afiriki sariyasɛbɛn talen lakodɔn ka ɲɛsin hadamaden ni fasojamaw ka hakɛw lafasali ma, 

min tara san 1981, zuwɛnkalo tile 27 ;  

 

Bɛ layidu ta ka Hadamaden ka hakɛ lakana, kɛrɛnkɛrɛnnenya la muso, denmisɛn ani lujuratɔw ka 

hakɛw, minnu donna bala bɛnkansɛbɛnw fɛ, minnu sigira senkan Afiriki jamanaw ni diɲɛ tɔnbaw 

fɛ, Mali diɲɛna ni minnu ye ani k’u bolonɔbila ;  

 

Bɛ layidu ta ka nijuguyawale suguya bɛɛ kɛlɛ ; 

 

Bɛ segin k’a fɔ ko Afiriki ka kelenya sabatili, bɛn ni lafiya sabatili, jɛɲɔgɔnya ni Afiriki ni diɲɛ 

jamana wɛrɛw ye, fɔɲɔgɔnkɔw banni sigikafɔ kɔnɔ jamanaw ni ɲɔgɔn cɛ, olu y’a haminankow 

ye, wa o ko ninnu ka kan ka kɛ sariya ni tilennenya kɔnɔ, fasojamaw ka yɛrɛya n’u ka 

yɛrɛmahɔrɔnya bonyali kɔnɔ ; 

 

Bɛ sɔn sariyasunba in kɔnɔkow ma, ɲɛbila in ye min fan dɔ ye, u tɛ se ka tigɛ ka bɔ ɲɔgɔn na.  

 

TILAYƆRƆ I: FASODEN KA HAKƐW N’A KA KƐTAW 

DAKUN I: FASODEN KA HAKƐW N’A KA HƆRƆNYA  

 

Sariyasen 
ɔlͻ

: Maliden bɛɛ dama ka kan hͻrͻnya ni hakɛw ani kɛtaw la. Dankariwale fɛn o fɛn bɛ 

ta ka mɔgɔ sɛgɛrɛ, k’a sababu kɛ bͻkolo, sigiyͻrͻ, farikolo ɲɛ, siya, kan, cɛya ni musoya, diinɛ 

walima hakililata ye politikiko siratigɛ la, o kɔnnen don. 

   

Sariyasen 2
nan

: Hadamaden ye danfɛn ye, min ni bonya ka kan, dankari man kan ka kɛ a ka 

mɔgɔya la. Hadamaden bɛɛ ka kan ni ɲɛnamaya, hɔrɔnya, lakana ani danbe sabatili ye.   

 

Sariyasen 3
nan

: Jamana bɛ denmisɛnnin lakana k’a kisi hadamadenjago n’o ɲɔgɔnna wale juguw 

ma ani u tali kojugubakɛ ni dantɛmɛwale tigilamɔgɔw ka jɛkuluw fɛ. 

Sariyasen 4
nan

: Ɲangata, jɔnya, nijuguyawalew man kan ka ta ka mɔgɔ si sɛgɛrɛ, minnu bɛ se ka 

dankari a ka ɲɛnamaya la.  

Mɔgɔ o mɔgɔ, jamana ka baarakɛla o baarakɛla min mana minɛ nin wale jugu ninnu kɛli la, a y’a 

kɛ a yɛrɛ ye walima mͻgͻ wɛrɛ ka yamaruya kͻnͻ, o tigilamɔgɔ bɛ ɲangi, i n’a fɔ sariya b’a 

dantigɛ cogo min. 

 

Sariyasen 5
nan

: Mɔgɔ si man kan ka diyogoya ka jamana bila. 

 

Mɔgɔ o mɔgɔ ni tɔɔrɔlen don a ka jamana na, k’a sababu kɛ a hakililata ye politikiko siratigɛ la  

walima k’a sababu kɛ a ka diinɛko n’a ka siyako ye, Mali jamana bɛ jͻ o tigilamɔgɔ jigi kͻrͻ k’a 

bisimila.  

 

Sariyasen 6
nan

: Mɔgɔ o mɔgɔ mana ɲɛmadogo fanga fɛ ɲangilisira fɛ, o tigilamɔgɔ bɛ se ka 

laɲini kɛ a ɲɛnadɔgɔtɔrɔ k’a lajɛ n’a man kɛnɛ.  

 

Mɔgɔ si tɛ se ka minɛ ka mara fangabon dͻ fɛ ka tɛmɛ lɛrɛ bi naani ni seegin kan, fo ni jamana 

kiiritigɛla dͻ y’a yamaruya. 

 

Mɔgɔ si tɛ se ka don kaso la fo ni jamana kiritigɛla dͻ ye yamaruyasɛbɛn da a kan. 

 

Sariyasen 7
nan

: Kiiritigɛ siratigɛ la, bɛɛ ka kan ka kiiri tilennenya la, waati bɛrɛbɛnnen kɔnɔ. 

 

A ni lafasali ka kan, wa a ɲɛnalafasabaga sugandili bɛ latigɛ a ye kabini sɛgɛsɛgɛli kun fɔlɔw.  

 

 Nɔbɔlen bɛɛ ye jotigi ye fɔlɔ, fo n’a kiirila, k’a jɔ a la tuma min na kiiriso yamaruyalen fɛ.  

 

Mͻgͻ tɛ ɲangi mͻgͻ nͻ na. Mͻgͻ si tɛ nɔminɛ sariya fɛ, k’a minɛ walima k’a datugu, fo n’o 

sariya tun talen don ka kͻn a ka ko kɛlenw ɲɛ. 

 

Sariyasen 8
nan

: Sariya ma fɛn o fɛn kͻn, mɔgɔ tɛ se ka bali o kɛli la wa mɔgɔ si tɛ se ka diyagoya 

ka fɛn kɛ, sariya ma min yamaruya. 

 

Sariyasen 9
nan

: Furu ni du, olu minnu ye hadamadenya jujɔn ye, olu bɛ lakana, k’u sankͻrͻta 

jamana fɛ. 

 

Furu bɛ siri cɛ ni muso de cɛ. 

 

Sariyasen 10
nan

: Ladamu ni kalan, baaradege, baara kɛli, siyͻrͻ sɔrɔli, ɲɛnajɛkow sɔrɔli, kɛnɛya 

sabatili, sigi kɔnɔ lakana, dumuniko sabatili ani ji ɲuman sͻrͻli, olu ye hakɛw ye minnu 

lakodɔnnen don. 

Sariyasen 11
nan

: Fasoden bɛɛ ni kalan ka kan. Kalan ye wajibi ye bɛɛ kan, a bɛ kɛ 

forobakalansow la fu wa diinɛko t’a la. Kɛnyɛrɛyekalansow lakodͻnnen don jamana fɛ, wa u bɛ 

baara kɛ sariya kɔnɔ. 

 

Sariyasen 12
nan

:  Du, tͻgͻlayɔrɔ, tɔgɔlako ni dukɔnɔko, kunkankunnafoniw, gundolabatakiw 

kɔnɔkow ni gundolakunnafonifalenw kɔnɔkow, dankari man ka kɛ mͻgͻ si ka o dakun ninnu na. 

N’a ma ɲɛ ko dankari bɛ kɛ u la, fo o k’a sɔrɔ o kɛcogow dantigɛra sariya fɛ. 

 

Sariyasen 13
nan

:  Fɛntigiya hakɛ lakananen don sariya fɛ. Mɔgɔ si bolofɛn tɛ se ka minɛ a la fo 

ni jamana mako sera a ma, ka tila ka ka fɛn sara a kunkͻrͻ. 

 

Sariyasen 14
nan

: Mɔgɔ bɛɛ bɛ se k’a hakililata fɔ, k’a hakilijagabɔ, ka diinɛ sugandi, ka bato kɛ, 

k’a miiriya n’a dasago fɔ, a sago la, kasɔrɔ a ma dankari jamana sariya la. 

 

Sariyasen 15
nan

: Kunnafoni dili i sago la ani kunnafoni ɲinini i sago la, olu lakodͻnnen don, k’u 

sinsin sariya fɛ. O waleya ninnu bɛ kɛ jamana sariya hukumu kɔnɔ. 

 

Sariyasen 16
nan

: Seko ni dɔnko baaraw kɛli i sago la, o  lakodͻnnen don, k’u sinsin sariya fɛ. O 

bɛ kɛ  jamana sariya hukumu kɔnɔ. 

 

Sariyasen 17
nan

: Ka taakaseginw kɛ i fɛrɛ ma jamana kɔnɔ, k’i sigiyͻrͻ sugandi i sago la, ka don 

i sagolatɔn n’i sagolajɛkulu dɔ la, ka ɲͻgͻnyew kɛ, ka jama labɔ bɔlɔnw kɔnɔ ani ka 

ŋaniyajirakow sigi senkan i sago la, ninnu bɛɛ lakodͻnnen don, k’u sinsin jamana fɛ, nk’u bɛ kɛ 

sariya hukumu kͻnͻ. 

 

Sariyasen 18
nan

: Baarasɔrɔ ni sɛgɛnnafiɲɛbͻ sɔrɔli hakɛw lakodͻnnen don, wa bɛɛ n’u ka kan. 

 

Mɔgɔ si tɛ se ka karaba ka baara dɔ kɛ, fo n’a kɛra forobabaara kɛrɛnkɛrɛnnen dɔ ye, fasojama bɛ  

min nafabɔ,  bɛɛ ni min ka kan, wa n’a bɛ kɛ sariya hukumu kɔnɔ. 

 

Sariyasen 19
nan

: Ka baarakɛlaw ka hakɛw lafasalitɔn dɔ sugandi i sago la, o sinsinnen don sariya 

fɛ. Baarakɛlaw ka lafasalitͻnw bɛ lafasali kɛ u sago la, kasɔrɔ gɛrɛntɛ ma sigi u kan, kasɔrɔ dan 

ma sigi u ka baaraw la, nk’u b’u ka baara kɛ sariya kͻnͻ. 

 

Sariyasen 20
nan

: Baarabila kɛli ye hakɛ ye min makarannen don k’a sinsin sariya fɛ. A bɛ kɛ 

jamana sariyaw ni bɛnkan sigilenw hukumu kɔnɔ. 

 

Sariyasen 21
nan

: Ka baarakɛyͻrͻ dɔ dayɛlɛ i yɛrɛ ye i sago la, o ye hakɛ ye min makarannen k’a 

sinsin jamana sariya ni bɛnkan sigilenw fɛ. 

Sariyasen 22
nan

: Mͻgͻ bɛɛ ka kan ni sigida n’a lamini saniyalen ye waati kuntaala jan kͻnͻ. 

 

DAKUN II : FASODEN KA KƐTAW 

 

Sariyasen 23
nan

: Fasoden ani mͻgͻ o mɔgɔ sigilen bɛ Mali jamana kan, ka kan ka Mali 

Sariyasunba bonya ko bɛɛ la. 

 

Sariyasen 24
nan

: Faso lakanani ye fasoden bɛɛ ka kɛta ye, diyagoya don. 

 

Fasoden o fasoden si mana san 18 sͻrͻ, o y’a dɔgɔyalen ye bɛ se ka wele, k’a fara kɛlɛbolow ni 

lakana tigilamɔgɔw kan, faso lakanani kama.  

 

Sariyasen 25
nan

: Sigida n’a lamini lakanani ani ɲɛnamaya latɛmɛcogo ɲuman sabatili ye fasoden 

bɛɛ ni jamana ka kɛta ye. 

 

Sariyasen 26nan: Ni kasara kɛra, jamanaden bɛɛ ka kan ka dɛmɛ don jamana ma, sariya hukumu 

kɔnɔ.  

 

Sariyasen 27nan: Fasoden bɛɛ ka kan k’a ka fasodenɲumanya kɛtaw bɔ u sira fɛ, 

kɛrɛnkɛrɛnnenya la, lɛnpo ni saalen n’u ɲɔgɔnnaw sarali. 

 

Sariyasen 28
nan

: Fasoden bɛɛ ka kan k’a ka baara kɛ forobanafa kama, ka forobafɛn bonya ani 

k’a lakana. 

 

Sariyasen 29
nan

: Fasoden o fasoden mana bila forobaci dɔ, walima forobabaara dɔ, walima 

forobacakɛda dɔ ka ci la, o ka kan k’a jͻyͻrͻ fa ni hakili ni tilennenya ani laadiriya ye. 

TILAYƆRƆ II : JAMANAYA ANI JAMANA KA YƐRƐMAHƆRƆNYA 

DAKUN I : JAMANAYA 

Sariyasen 30nan: Mali ye jamana yɛrɛmahɔrɔnyalen ye, kelen don, a tɛ tila, jɛmufanga jamana 

don, diinɛ bɛɛ dama ka kan a kɔnɔ, hadamadenya jamana fana don.  

 

A jɔsen ye, fasojama gɔfɛrɛnaman, min sigira fasojama fɛ, min bɛ baara kɛ fasojama ye. 

 

Mali jamana faaba ye Bamakɔ ye. Sariya bɛ se ka ta, ka faaba yɛlɛma jamana fan wɛrɛ. 

Jamana danbe masiri ye a jͻnjͻn ye, ale ye finikɔnɔ saba damakɛɲɛnen ye jɔjan fɛ minnu ɲɛ ye, 

ɲugujiman, sanujiman ani bilenman ye. 

 

Jamana danbejɔkan ye: « Fasojama kelen – Kuntilenna kelen – ŋaniya kelen ». 

 

Jamana fasa ye : « Mali » ye. 

 

Sariya bɛ jamana taamasiyɛnw n’a masiriw dantigɛ ani baara bɛ kɛ n’u ye cogoya min. 

 

Ko dagabali kɛli ni jamana taamasiyɛnw n’a masiriw ye an’u danbe lagosili, olu bɛ ɲangi sariya 

fɛ.  

  

Sariyasen 31
nan

: Fasokanw ye jamana marakɛkan ni baarakɛkan yamaruyalenw ye.  

 

Sariya dɔ bɛ ta k’o laɲiniw waleyalicogow dantigɛ. 

 

Faransikan fana ye baarakɛkan ye. 

 

Kan o kan mana jamana diya, a bɛ se k’o fana sugandi ka kɛ baarakɛkan ye. 

 

Sariyasen 32
nan

:   

Diinɛw damakɛɲɛni tɛ dankari diinɛ si ani bato si la. A kun ye ɲɔgɔn ŋɛɲɛ kunni ye sigi la min bɛ 

sinsin ɲɔgɔnmakoto, kumaɲɔgɔnya ani ɲɔgɔnfaamuya kan. 

          

Jamana bɛ diinɛ ni bato bɛɛ bonyali makaran k’a sinsin. Diinɛ dɔ sugandili ani i ka diinɛ waleyali 

i sago la, olu fana b’o cogo la, jamana sariya bonyali hukumu kɔnɔ.  

 

Sariyasen 33
nan

: Maayajamana sigilen bɛ ɲɔgɔndɛmɛ, kelenya, tilennenya, lakana ani 

kalaɲͻgͻnna jɔsenw kan. Jamana bɛ fεεrε jɔnjɔnw tigɛ walasa k’o waleya. 

 

Sariyasen 34
nan

: Forobawale sinsinnen bɛ laɲini jɔnjɔn dɔw kan, jamana ka yɛrɛmahɔrɔnya 

bonyali, fasojama yɛrɛmahɔrɔn laɲiniw bonyali an’a ka nafaw lafasali.       

 

Sariyasen 35
nan

: Forobafanga tigilamɔgɔ si tɛ se k’a sinsin a jͻyͻrͻ kan, Sariyasunba walima 

sariya wɛrɛ ye min kalifa a la, ka jamana nafolo walima ka forobafɛn dɔ ŋanamu, k’u kɛ a yɛrɛ ta 

ye walima k’u di fanga tigilamɔgɔ dɔw n’u ka denbayaw ma, k’u di jɛkuluw walima mͻgͻ 

suguya wɛrɛw ma, k’a sababu kɛ fisamanciya, yuruguyurugu, ŋanamuŋanamu, mɔgɔfɛmɔgɔya, 

walima fɛɛrɛ jugu wɛrɛw ye, fo ɲangiliw ka bin a kan.   

 

Sariyasen 36
nan

: Jamana fangabulonw ye : 

- Jamanakuntigi ; 

- Gɔfɛrɛnaman ; 

- Sariyatabulonba ; 

- Kiiritigɛbulonba ; 

- Sariyasunba labatolibulon ; 

- Forobanafoloko kiiribulon ; 

- Jamana sͻrͻko, hadamadenyako, sigida n’a laminiko ani seko ni dͻnko bulonba. 

DAKUN II : JAMANA KA YƐRƐMAHƆRƆNYA 

 

Sariyasen 37
nan

: Jamana ka yɛrɛmahɔrɔnya bɛ fasojama bolo, a b’a waleya n’a nɔnabilaw ye, 

minnu sigira forobakalata kunkelenma walima forobakalata kunfilama senfɛ walima jama 

hakililaɲinikalata senfɛ.  

 

Jamakulu yeleke si ani mͻgͻ kelen si tɛ se ka yɛrɛmahɔrɔnyawalew kɛ fasojama nͻ na. 

 

Sariyasen 38
nan

: Kalata bɛ kɛ jamanaden bɛɛ fɛ, damakɛɲɛni ni gundo la. A bɛ se ka kɛ 

forobakalata kunkelenma walima kunfilama ye. 

 

I n’a fɔ sariya b’a dantigɛ cogo min, kalatalaw ye jamanaden cɛmanw ni musomanw ye minnu si 

sera kalata ma, n’u ka fasodenya ni ka politikibaara hakɛw dafalen don. 

 

Sariyasen 39
nan

: Politikitɔnw bɛ fanga ɲini. U b’u labɛn, k’u ka baaraw kɛ u sago la, i n’a fɔ 

sariya b’a dantigɛ cogo min. 

 

U ka kan ka jamana ka yɛrɛmahͻrͻnya, a ka jɛmufanga, jamana lakanani n’a ka kelenya ani 

diinɛw damakɛɲɛni jamana kͻnͻ jɔsenw bonya.  

 

Sariyasen 40
nan

: Jɛmufanga sabatili hukumu kɔnɔ ni fasojama mumɛ sendonni ye a baaraw la, 

jɛrɛjɛkuluw b’u ka janto-ko-la baaraw kɛ, i n’a fɔ sariya b’a dantigɛ cogo min. 

  

Sariyasen 41
nan

: Jamana b’a ka yɛrɛmahɔrɔnya boli jamana dugukolo fan bɛɛ. 

 

Jamana tɛ diɲɛ a ka dugukolo fan si kͻ, kuma tɛ k’a kɔdon a ka yɛrɛmahͻrͻnya hakɛw  la o yͻrͻ 

ninnu na. 

  

Dankarili fɛn o fɛn mana kɛ jamana dugukolo fan dɔ la, o bɛ jate i n’a fɔ dankarila jamana ka 

lakana na. 

Sariyasen 42
nan

: Jamana sago b’a ka nafolomafɛnw n’a ka dugukolo sɔrɔfɛnw bɛɛ la. 

 

O nafolomafɛnw n’o dugukolo sɔrɔfɛnw nafabbͻli bɛ kɛ sigida n’a lamini lakanani sariya kͻnͻ, 

mɔgɔw ka nafa kama bi ni don nataw la.  

TILAYƆRƆ III : WALEYALIFANGA 

DAKUN I :  JAMANAKUNTIGIYA  

 

Sariyasen 43
nan

: Jamanakuntigi ye jamana ɲɛmaa ye. Ale de ye sariyasunba kͻlͻsibaga ye. 

Jamana ka kelenya tigiya b’a bolo. Jamana ka yɛrɛmahɔrɔnya ni jamana dugukolo lakanani, ani 

jamana ni jamana wɛrɛw cɛ bɛnkanw labatoli tigiya b’a bolo. A b’a janto forobafanga 

lataamacogo ɲuman na ani jamana ka jamanaya lasabati. 

 

Sariyasen 44
nan

: Jamanakuntigi bɛ jamana politiki taabolo dantigɛ. 

 

Sariyasen 45
nan

: Forobakalata kunkelenma bɛ labɛn ka jamanakuntigi sigi, a ka fanga kuntaala 

ye san duuru ye. A bɛ se k’a kanbɔ fanga nɔfɛ kokura siɲɛ kelen. 

 

Cogoya si la, jamankuntigiya sarati tɛ se ka tɛmɛ siɲɛ fila kan ka tugu ɲɔgɔn na. 

 

Sariyasen 46
nan

: Jamanakuntigiya ɲinibaga ka kan ka kɛ maliden lakika ye, wa jamana wɛrɛ 

jamanadenyasɛbɛn kana kɛ a bolo fana a ka jɔyɔrɔɲinisɛbɛnw bilatuma.   

 

A ka kɛ mɔgɔ ye fasodenya ni politikibaara saratiw dafalen bɛ min na, ka kɛ jogoɲumantigi ani 

mɔgɔ laadiriba ye. 

 

A si ka kan k’a ta san 35 la, a dɔgɔyalen, ka taa a bila san 75, a cayalen, jɔyɔrɔɲinisɛbɛnw 

bilatuma, wa a ka kɛ mͻgͻ ye jamanamara se bɛ min ye, a hakili la an’a farikolo la. 

 

Sariyasen 47
nan

: Jamanakuntigi kura bɛ sugandi kalata senfɛ tile bi naani ni duuru a dɔgɔyalenba 

ani tile bi wɔɔrɔ a cayalenba, ka kɔn jamanakuntigi kͻrͻ ka fanga banni ɲɛ. 

 

Sariyasen 48
nan

: Jamanakuntigi bɛ sugandi ni kalatajama fanba lakika ka kala ye. 

 

N'o ma sɔrɔ kala tako fɔlɔ la, tako filanan bɛ labɛn dͻgͻkun saba kɔnɔ kala tako fͻlͻ jaabiw dilen 

kͻ, sariyasunba labatolibulon fɛ. 

Tile wolonwula yanni kala tako fɔlɔ don cɛ, ni jɔyɔrɔɲinina dͻ fatura walima ko dͻ y’a bali, 

jamana Sariyasunba labatolibulon bɛ se ka kalata don bͻ a dͻgͻkͻrͻ k’a bila don wɛrɛ la, nka o 

kuntaala kana tɛmɛ tile tan ni duuru kan. 

 

Jɔyɔrɔɲinina fila minnu ka kala cayara ni tͻw ta ye kala tako fɔlɔ la, kalata filanan bɛ kɛ olu ni 

ɲɔgɔn cɛ. 

 

Jɔyɔrɔɲinina min ka kala mana caya, o bɛ sugandi ka kɛ jamanakuntigi ye. 

 

Jɔyɔrɔɲinina fila minnu ka kan ka ɲɔgɔn sɔrɔ tako filanan na, n’olu dɔlakelen fatura, walima n’a 

y’a senbɔ walima ni ko y’a bali, kalata tɛ lajɔ, jɔyɔrɔɲinina min ye jɔyɔrɔ sabanan sɔrɔ, o bɛ bila 

ale nɔ na.   

 

Kala tako fɔlɔ ni filanan cɛ, ni jɔyɔrɔɲinina dͻlakelen fatura walima ni ko dͻ y’a bali, 

Sariyasunba labatolibulon bɛ se ka kalata don bͻ a dͻgͻkͻrͻ k’a bila don wɛrɛ la, nka o kuntaala 

kana tɛmɛ tile tan ni duuru kan.  

 

Sariyasen 49
nan

: Jamanakuntigisigikalata kɛcogo ɲuman bɛ kɔlɔsi Sariyasunba labatolibulon fɛ, 

o min bɛ hakilijakabɔ kɛ damakasilisɛbɛnw kan kasɔrɔ ka kalata jaabi labanw di. 

 

Sariyasen 50
nan

: Sariya bɛ hakilila kuraw pereperelatigɛ ka jamanakuntigi sigili labɛnw dafa. 

 

Sariyasen 51
nan

: Jamanakuntigiya baaraw ni baara suguya wɛrɛw kɛli tɛ bɛn, i n’a fɔ 

politikitɔnbaaraw, kalatajɔyɔrɔfa suguya wɛrɛw, forobabaara suguya o suguya ni baara suguya 

wɛrɛw ani wariɲinibaara suguya o suguya.  

 

Sariyasen 52
nan

: A ka fanga sarati mumɛ kͻnͻ, jamanakuntigi tɛ se k’a bͻ a yɛrɛ la, walima ka 

tɛmɛ mͻgͻ wɛrɛ fɛ, ka jamana tɔgɔlayɔrɔ dͻ san, walima k’a sɔrɔ bɛnkanluwanse hukumu kɔnɔ. 

A yɛrɛ, walima a tɛ se k’a tͻgͻlamͻgͻ bila, k’a sendon foroba ni kɛnyɛrɛye sannifeerew la, ka di 

forobacakɛdaw walima fangabulonw ma minnu ye jamana ta ye walima n’u bɛ jamana ka kɔlɔsili 

kɔnɔ. 

 

Sariyasen 53
nan

: Ni ko ye jamanakuntigi bali a ka baara la waati dɔ kɔnɔ, minisiriɲɛmɔgɔ b’a 

jͻyͻrͻ ta o waati. 

 

Sababu o sababu mana jamanakuntigi jɔyɔrɔ lankolonya waati kͻnͻ walima k’a bali kudayi 

kudayi  k’a ka baara kɛ, n’o kɔlɔsira Sariyasunba labatolibulon fɛ, ka da Depitebulon ɲɛmɔgɔ ni 

Senabulon ɲɛmɔgɔ ani minisiriɲɛmɔgɔ ka kunnafoni dilenw kan, Depitebulon ɲɛmɔgɔ b’a 

nɔnɔbila a ka baaraw la. Ni ko dɔ y’o bali, walima n’o ma sɔn walima n’o fatura, Senabulon 

ɲɛmɔgɔ b’a nɔnabila.  

Jamanakuntigi kura sigili bɛ kɛ o la tile bi kɔnɔntɔn kɔnɔ, a dɔgɔyalen y’o ye, walima tile kɛmɛ 

ni mugan kɔnɔ, a cayalen, jɔyɔrɔ lakolonyali walima balili kudayi kudayi jateminɛnen kɔ. 

 

Mɔgɔ min mana kɛ jamanakuntigi nɔnabila ye waati kɔnɔ, o tɛ se k’a kanbɔ kalata kofɔlen in na 

jamanakuntigiya nɔfɛ. 

 

A mana kɛ jɔyɔrɔ lakolonyali suguya o suguya ye, jamanakuntigi nɔnabila in kɔni tɛ se ka 

Sariyasunba in sariyasen 57
nan

, 60
nan

, 69
nan

, 70
nan

 ani 184
nan

 waleya. 

 

Sariyasen 54
nan

: Jamanakuntigi sugandilen bɛ baara daminɛ jamanakuntigi kͻrͻ ka sarati laban 

na. 

 

Sariyasen 55
nan

: Sanni jamanakuntigi sugandilen ka baara daminɛ, a b’a kandi Sariyasunba 

labatolibulon ɲɛkɔrɔ, labɛn kɛrɛnkɛrɛnnen dɔ kɛnɛ kan, nin cogo in na :  

 

« Ne bɛ n kali Ala ani Mali fasojama yɛrɛmahɔrɔn ɲɛkɔrɔ, ka Sariyasunba ni sariya tɔ bɛɛ bonya 

ani ka jamanadenw wajibiya u k’u bonya, ka jɛmufanga lakana, ka n ka baara bɛɛ kɛ jamana ka 

nafaba kama, ka hadamaden ka hakɛ n’a ka hɔrɔnya lakana, ka jɛmufanga ka se sͻrͻlenw ni 

forobafɛnw lakana, ka jamana ka kelenya n’a ka yɛrɛmahɔrɔnya n’a dugukolo lakana, ka n yɛrɛ 

di fasobaara ma n bɛ yͻrͻ o yͻrͻ, ni fasokanu ni laadiriya ye ani ka n seko bɛɛ kɛ walasa Afiriki 

ka kelenya ka sabati. 

 

Ni n ye kalikan in tiɲɛ, jamanadenw k’u ka dannaya bɔ n kan, wa sariya ka boli n kan ka se fo a 

dan na ». 

 

Sariyasen 56
nan

: Tile wolonwula jamanakuntigisigi seli kͻfɛ, jamanakuntigi b’a halalanafolo n’a 

ka nafolomafɛnw dantigɛ k’u kɛ sɛbɛn ye k’a di jamana sͻrͻko ni nafoloko kiiribulon ɲɛmͻgͻ 

ma. O dantigɛlisɛbɛn in bɛ lakuraya san o san, an’a bɔlen kɔ fanga la.  

 

Jamana sͻrͻko ni nafoloko kiiribulon ɲɛmɔgɔ bɛ jamanadenw kunnafoni ko jamanakuntigi 

halalanafolo n’a ka nafolomafɛnw dantigɛlisɛbɛn dira a ma wa a lakurayaliw fana kɛra. 

 

Sariyasen 57
nan

: Jamanakuntigi bɛ minisiriɲɛmɔgɔ sigi wa a bɛ se k’a wuli.  

A bɛ Gɔfɛrɛnaman minisiri tɔw fana sigi, minisiriɲɛmɔgɔ hakilila ɲininen kɔ, a bɛ se fana k’u 

wuli.  

 

Sariyasen 58
nan

: Minisirilajɛ ɲɛmͻgͻya bɛ jamanakuntigi bolo. A ka yamaruya kɔnɔ ani lajɛ kun 

dantigɛcogo la, Minisiriɲɛmɔgɔ bɛ se k’a nɔnabila. 

Sariyasen 59
nan

: Jamanakuntigi bɛ sariya talenw bolili yamaruya, tile tan ni duuru kɔnɔ, k’a 

daminɛ sɛbɛn laban dafalen lasedon na Gɔfɛrɛnaman ma. 

 

Ni kɔrɔtɔ kɛlen don, sariya bolili yamaruyalisɛbɛn bɔli bɛ se ka bila tile seegin na. 

 

Sanni o waati kuntaala ka dafa, a bɛ se k’a ɲini Sariyatabulonba fɛ a ka kolatigɛli wɛrɛ kɛ sariya 

in walima a sariyasen dɔw kan. 

 

Sariyatabulonba tɛ se ka ban o laɲini kura in ma, wa a bɛ waati dantigɛlen in lajͻ fͻlͻ. 

 

Sariyasen 60
nan

: Jamanakuntigi bɛ se, a yɛrɛ tɔgɔ la, walima sariyatabulon fila tɔgɔ la, 

Sariyasunba labatolibulon hakilila sɔrɔlen kɔ a fɛ, hakilila min sɛbɛnna jamana kunnafonisɛbɛnba 

kɔnɔ k’a jɛnsɛn, k’a ɲini jamanadenw fɛ, hakililaɲinikalata dɔ senfɛ, u k’u fɛla jira jamana 

kunkankoba suguya bɛɛ kan, i n’a fɔ sariya bolodalen bɛɛ, minnu bɛ boli forobafanga taabolow 

kan, i n’a fɔ jamana ni jamana wɛrɛ ka faraɲɔgɔnkan kan, i n’a fɔ bɛnkan dɔ bolonɔbilali, min tɛ 

Sariyasunba sɔsɔ, nka n’a waleyali bɛ yɛlɛmabaw don fangabulonw taabolo la.  

 

Ni jamanadenw diɲɛna ni sariya bolodalen in ye hakililaɲinikalata senfɛ, jamanakuntigi b’a bolili 

yamaruya sarati kɔnɔ min dantigɛlen don sariyasen 59
nan

 kͻnͻ.  

 

Sariyasen 61
nan

: San o san, kalo saba fɔlɔ kɔnɔ, jamanakuntigi bɛ kuma ta, ka jamana cogoya 

ɲɛfͻ Sariyatabulonba bulon fila dafalen ɲɛna, lajɛba dɔ senfɛ, min bɛ wele Kɔngɛrɛ. 

 

Sariyasen 62
nan

: Jamanakuntigi bɛ kunnafoniw lase Depitebulon ni Senabulon ma minnu bɛ 

kalan Depitebulon ɲɛmɔgɔ fɛ depitew ye minnu bɛ kalan Senabulon ɲɛmɔgɔ fɛ senatɛriw ye. N’o 

y’a sɔrɔ u ka lajɛ bolodalenw waatiw tɛmɛna kaban, u bɛ lajɛ kɛrɛnkɛrɛnnen sigi senkan walasa 

jamanakuntigi ka kɔrɔfɔw ka lase u ma u ka ɲɛmɔgɔw fɛ.   

   

Sariyasen 63
nan

: Jamanakuntigi ye jamana kɛlɛbolow ni lakana tigilamɔgɔw ɲɛmɔgɔ ye. Ale de 

fana ye jamana lakanani kolatigɛjɛkulu ɲɛmɔgɔ ye. 

 

Jamanakuntigi de bɛ cɛbɔ yamaruya ni jamana lakananiko b’a wajibiya ani ka fasodenw 

sendoncogo dantigɛ faso lakanani na.  

 

Sariyasen 64
nan

: Jamanakuntigi de ye kiiritigɛlaw ka kolatigɛjɛkuluba ɲɛmɔgɔ ye. 

 

Sariyasen 65
nan

: Makotoli hakɛ bɛ jamanakuntigi de bolo. A bɛ jamana ka yafa sariyaw dajira. 

 

Sariyasen 66
nan

: Jamanakuntigi bɛ yamaruyasɛbɛnw ni waleyalisɛbɛnw bolonɔbila minnu tara 

minisirilajɛ senfɛ.  

Sariyasen 67
nan

: Jamanakuntigi de bɛ forobacakɛdaw ɲɛmɔgɔw ni sɔrɔdasi jalatigibaw ka 

ɲɛmɔgɔw sigi, i n’a fɔ sariya b’a dantigɛ cogo min. 

 

Jamana ka kunkɔrɔtajalaw marabaga, Zeneralijalatigiw, jamana ka lasigidenw n’a ka ciden 

kɛrɛnkɛrɛnnenw, Faaba cakɛdabaw ɲɛmɔgɔw, olu bɛ sigi jamanakuntigisariya b’olu sigi 

minisirilajɛw senfɛ. 

 

O sigili ninnu ka kan ka sinsin seko ni dͻnniya ani laadiriya saratiw kan. 

 

Sariyasen 68
nan

: Jamanakuntigi de bɛ jamana ka lasigidenw n’a ka ciden kɛrɛnkɛrɛnnenw 

sugandi ani k’u bila ci la Mali tɔgɔ la jamana wɛrɛw ni diɲɛ tͻnbaw la.  

 

Lasigiden dunanw ni ciden kɛrɛnkɛrɛnnenw dunanw bɛ bila ka na ci la ale de ma. 

 

Sariyasen 69
nan

: Jamanakuntigi bɛ se ka Depitebulon cili latigɛ, a kɛlen kɔ ka bulon fila 

ɲɛmɔgɔw ni Sariyasunba labatolibulon ɲɛmɔgɔ lamɛn. 

 

Depitebulon cili si tɛ se ka latigɛ a sigilen kalo tan ni fila kɔnɔ walima n’a ye jamanakuntigi 

binni laɲini ka bɛn a kan tuma min. 

 

Kalataba wɛrɛw bɛ labɛn ka depite kuraw sigi tile bi wͻͻrͻ a dͻgͻyalenba walima tile kɛmɛ ni 

mugan a cayalenba, cili kɛlen kɔ. 

 

Cili wɛrɛ tɛ se ka kɛ o kalataw kɛlen kɔ san kelen. 

Ni kalata ma se ka labɛn waati dantigɛlen ninnu kͻnͻ, i n’a fɔ a dantigɛra cogo min sariyasen in 

sirakun sabanan na, depitebulon cilen bɛ lasegin a ka baara la. 

 

Sariyasen 70
nan

: Ni dankarila jamana fangabulonw na, jamana ka yɛrɛmahɔrɔnya la, jamana 

dugukolo kelenya la,  jamana ni jamana wɛrɛw cɛ bɛnkanw waleyali la, yɔrɔnin kelen, cogoya la 

min cɛkajugu, fo ka fiɲɛ bila forobafanga lataamacogo ɲuman na, min dantigɛra Sariyasunba fɛ,  

jamanakuntigi bɛ fɛɛrɛ kɛrɛnkɛrɛnnenw sigi senkan, ka fura sɔrɔ o gɛlɛyaw la, a ni 

minisiriɲɛmͻgͻ, Sariyatabulon fila ɲɛmͻgͻw ani Sariyasunba labatolibulon ɲɛmͻgͻ kɛlen kͻ ka 

ɲɔgɔn faamuya a ko la. 

  

O kɔfɛ, a bɛ kuma ta, ka jamana ladɔnniya a ko la. 

 

O la, Sariyatabulonba bɛ lajɛ sigi senkan a nɔ goni na a ko kunna. 

Fanga kɛrɛnkɛrɛnnen ninnu bolili jamanakuntigi fɛ, o man kan, cogoya si la, ka fiɲɛ bila jamana 

ka yɛrɛmahɔrɔnya n’a dugukolo kelenya la.  

 

Fanga kɛrɛnkɛrɛnnen ninnu ka kan ka kɛ sababu ye jamana ka jamanaya ka to senna,  

fangabulonw lataamaniko ɲuman ka segin a nɔ na waati surun kɔnɔ, ka kɛɲɛ ni Sariyasunba 

kɔnɔkow ye. 

 

Fanga kɛrɛnkɛrɛnnenw boliwaati la, jamana fangabulon si tɛ se ka ci walima k’a ka baara lajɔ 

waati kɔnɔ. 

 

Dabali minnu tigɛra k’u kɛ sariyaw ye, fanga kɛrɛnkɛrɛnnenw boliwaati la, olu bɛ bin, n’o y’a 

sɔrɔ sariyatabulonba m’u sɛgɛsɛgɛ ka bɛn u kan tile bi kͻnͻntͻn kͻnͻ, o bolili daminɛnen kɔ.  

 

Sariyasen 71
nan

: Jamanakuntigi bɛ se k’a ka fanga dͻw latɛmɛ minisiriɲɛmɔgɔ ma.  

Jamanakuntigi tɔgɔlasariya wɛrɛ minnu bɛ yen, n’u ni sariyasen 57
nan

, 60
nan

, 65
nan

, 69
nan

, ani 

70
nan

 taw tɛ kelen ye, ani nin sariyasen in sirakun fͻlͻ ta, minisiriɲɛmɔgɔ b’olu bolonͻbila ka fara 

jamanakuntigi ta kan, n’o ma kɛ, a ko bɛ minisiri minnu kunkan, olu fana bɛ se k’u bolonɔbila. 

 

Sariyasen 72
nan

: Fɛn minnu ka kan ka jͻ jamanakuntigi ye ani jamanakuntigi kɔrɔw, dankari ma 

kɛ minnu ka fasodenya hakɛw la, sariya b’o dantigɛ.  

 

Sariyasen 73
nan

: Jamanakuntigi bɛ se ka nɔminɛ kow la minnu jatelen bɛ k’u ye jamanajanfaba 

ye. 

 

Sariyatabulonba bɛ se ka jamanakuntigi bin k’a ye janfaba kɛ. 

 

Ni jamanakuntigi y’a ka kalikan sͻsͻ, a ye janfaba kɛ. 

 

Jamanakuntigi binni laɲinini bɛ kɛ Sariyatabulonba bulon dɔlakelen mɔgɔw fɛ. O tɛ sabati fo n’o 

mɔgɔw tilalen kulu saba ye, kulu fila sͻnna k’a sɛbɛn bolonͻbila. 

 

Bulon min laɲini don, o bɛ kuma lase jɛkulu kɛrɛnkɛrɛnnen ma min ka baara y’a ko sɛgɛsɛgɛli 

ye. O baarakɛjɛkulu in b’a ka sɛgɛsɛgɛli ni lamɛnni bɛɛ kɛ. O jaabiw de b’a jira ni jamanakuntigi 

nͻ b’a la walima n’a nͻ t’a la. 

 

Ni baarakɛjɛkulu in ka sɛgɛsɛgɛliw y’a jira ko a nͻ t’a la, baara min daminɛna jamanakuntigi ka 

fanga binni kama, o bɛ lajͻ. 

 

Ni baarakɛjɛkulu in ka sɛgɛsɛgɛliw y’a jira ko a nͻ b’a la, o bɛ jalakilisɛbɛn sinsinnen labɛn 

bulon kɔnɔmɔgɔw bɛ kala ta k’u fɛla jira o kan. Jama fanba ka kala b’a ko jalatigɛ 

O la, ni bɛn kɛra jalakilisɛbɛn in kan, a ko bɛ dajira bulon filanan fana na tile seegin kɔnɔ. O fana 

b’a dantigɛ bulon fɔlɔ ta cogoya la tile tan ni duuru kɔnɔ. Ni bulon filanan ma bɛn jalakilisɛbɛn 

in kan, jamanakuntigi binni baaraw bɛ lajɔ.  

 

Ni bulon fila jɛra ka jalakili in sɛmɛntiya, o ye fanga ka sutura birifini wulilen ye ka bͻ 

jamanakuntigi kan a nɔ goni na. 

 

Sariyatabulonba bulon fila bɛ fara ɲɔgɔn kan lajɛ kɛrɛnkɛrɛnnen na, jamanakuntigi ka fanga 

bilaliko kan. Jamanakuntigi binni bɛ latigɛ ni kalatalaw tilalen kulu naani ye, kulu saba sͻnna.  

 

Minnu sͻnna, olu dͻrͻn de ka kala bɛ jate. 

 

Lajɛ kɛrɛnkɛrɛnnen in ɲɛmͻgͻya bɛ kiiritigɛbulonba ɲɛmͻgͻ bolo. 

 

Ka lafasabaga sugandi min y’a diya, jalakili dakun bɛɛ la, o hakɛw bɛ jamanakuntigi bolo. 

 

Sariyadafasariya dͻ bɛ ta ka nin sariyasen in waleyalicogo dantigɛ. 

 

Sariyasen 74
nan

: Jamanakuntigi bɛ se ka wele k’a kiiri kiiritigɛso dugumada dɔ fɛ n’a ye ko jugu 

dɔw walima sariyasɔsɔ dɔw kɛ minnu n’a ka jamanakuntigiya baaraw tɛ kelen ye. 

 

Nka, a tɛ se ka kɛ seere ye, ko tɛ se ka jɔ a la, ɲininkali tɛ se ka tɛnku a la sɛgɛsɛgɛli walima 

nɔbɔli hukumu kͻnͻ, fo ka taa se a ka sarati dafali ma. A ka fanga waati la, hakɛ makaran ni 

hakɛɲini waati fɛn o fɛn ani kiirilajɔ waati fɛn o fɛn ka ɲɛsin a ma, o bɛɛ bɛ lajɔ fɔlɔ. 

 

Sariya bɛ se k’a nͻminɛ kalo kelen fanga bannen kͻfɛ. 

DAKUN II: JAMANA GƆFƐRƐNAMAN   

 

Sariyasen 75
nan

: Gɔfɛrɛnaman ye minisiriɲɛmɔgɔ ni minisiriw ye. 

Sariyadafasariya dͻ bɛ ta ka Gɔfɛrɛnaman minisiri hakɛ dantigɛ.  

 

Sariyasen 76
nan

: Gɔfɛrɛnaman bɛ jamana politiki lataama, jamanakuntigi ye min dantigɛ. 

Maracakɛdaw b’a ka bolo. 

 

Sariyasen 77
nan

: Minisiriɲɛmɔgɔ de ye gɔfɛrɛnaman kuntigi ye. O hukumu kͻnͻ, ale de bɛ  

Gɔfɛrɛnaman ka baaraw lataamacogo ɲuman sabati. 

A bɛ sariyaw waleyalicogo ɲuman sabati. A bɛ marasariya boli, nk’a b’a janto Sariyasunba 

sariyasen 66
nan

 ni 67
nan

 kɔnɔkow la. 

 

A bɛ se k’a ka fanga dͻw latɛmɛ minisiriw ma. 

 

A bɛ jamanakuntigi nͻnabila minisirilajɛ ɲɛmɔgɔya la, n’a y’o yamaruya sɔrɔ, lajɛ kun 

pereperelatigɛlen dɔ senfɛ. 

  

A bɛ jamanakuntigi jɔyɔrɔ fa jamana lakanani kolatigɛjɛkulu ni jamana lakananijɛkulu ɲɛmͻgͻya 

la. 

 

Minisiɲɛmɔgɔ ka sɛbɛnw bɛ bolonɔbila siɲɛ fila, n’o ma kɛ, a ko bɛ minisiri minnu kunkan 

tigitigi, a n’olu bɛ jɛ k’u bolonͻbila. 

 

Sariyasen 78
nan

: Gͻfɛrɛnaman de nͻ ye ko bɛɛ ye jamanakuntigi ɲɛkͻrͻ. 

 

Sariyasen 79
nan

: Gɔfɛrɛnaman mͻgͻw b’u halalafɛnw kofͻ sɛbɛn kͻnͻ, min bɛ di  

 

Jamana sͻrͻko ni nafoloko kiiribulon ɲɛmͻgͻ ma, tile bi saba kɔnɔ, u sigilen kɔfɛ.  

 

Jamana sͻrͻko ni nafoloko kiiribulon ɲɛmɔgɔ bɛ jamanadenw kunnafoni k’o dantigɛlisɛbɛnw 

dira a ma wa k’u lakurayali fana kɛra. 

 

Sariyasen 80
nan

: Minisiriɲɛmɔgɔ bɛ gɔfɛrɛnaman ka baara bolodalenw dajira Sariyatabulonba la. 

O dajirali in bɛ kɛ bulon kelen-kelen bɛɛ ye tile bi saba, a cayalenba, jamanakuntigi ka kɔrɔfɔ 

tɛmɛnen kɔ jamana cogoya kan jamanadenw ye. O kɔfɛ, hakilifalenfalenw bɛ kɛ, n’a b’a kunbɔ, 

ka komagɛlɛyaliw kɛ kasɔrɔ a ma kɛ kalatako ye. 

 

Sariyasen 81
nan

: Minisiriya jͻyͻrͻ ni baara ninnu tɛ bɛn olu ye depiteya, baarada suguya wɛrɛ 

ɲɛmͻgͻya kɛli jamana kͻnͻ walima sigida dͻ la, forobacakɛda dɔ la, walima wariɲinibaara 

suguya o suguya.  

 

Sariyasen 82
nan

: Minisiriw bɛ se ka ɲangi jamana sariyaw fɛ n’u ye walew kɛ u ka baara kͻnͻ 

sariya t’u yamaruya ka minnu kɛ. 

 

U nͻminɛni n’u sɛgɛsɛgɛli bɛ jamana kiiritigɛbulona ka se kɔnɔ. U kiiriliko bɛ jamana kiiritigɛso 

dugumadaw bolo. 

 

U nͻminɛni siratigɛ la, an’u sɛgɛsɛgɛli an’u ka kiiri tigɛli, jamana kiiritigɛ baaraw latɛmɛcogo 

sariya labɛnw bɛ boli u kan u kan. 

DAKUN III: FOROBACAKƐDAKO 

 

Sariyasen 83
nan

: Forobacakɛdaw bɛ forobanafaci suguya caman kɛ, u sigikun ye minnu ye.  

 

Sariyasen 84
nan

: Forobacakɛdaw bɛ sͻrͻ, hadamadenya ani seko ni dͻnko yiriwali baaraw kɛ, 

sigidalajamakuluw ni baara tɔnɔbɔbagaw ye, jɛlenya ani hadamaden ka hakɛw ni jɛmufanga 

bonya kͻnͻ. 

 

Sariyasen 85
nan

: Jamana forobabaarakɛlaw ka kan, u ka baara hukumu kɔnɔ, ka forobacakɛda 

lataamacogo ɲuman jɔsen jɔnjɔnw labato, n’o ye sariyabato, damakɛɲɛni, tilennenya, 

ɲɛnatɔmɔbaliya ani baara lataaɲɛ sabatili ye.  

 

U ka kan ka ka baara ladamu n’a taabalo ɲuman sariya ani kɛrɛnkɛrɛnnenya la, a laadiriya n’a 

jogoɲumanya fara u baarakɛbolo kan.  

 

Sariyasen 86
nan

: Jamana b’a janto, forobabaarakɛlaw ka ta baara la, jɛlenya la, min b’a to ni 

garijɛgɛw bɛ damakɛɲɛ, k’u ka ɲɛtaa sigi u ka se hakɛ n’u ka baaraɲɛdɔn kan.    

 

Sariyasen 87
nan

: Jamana b’a janto, forobabaarakɛlaw ka wasa sͻrͻ baara kɛcogo ɲuman, sarako 

ani lakananiko siratigɛ la baara kɔnɔ, u ka waleyaw tɛ sabati minnu kɔ.  

DAKUN IV: MARAƝƐMƆGƆ YƐRƐMAHƆRƆNYALENW 

        

Sariyasen 88
nan

: Maraɲɛmɔgɔ yɛrɛmahɔrɔnyalenw b’u ka baara kɛ, kɛrɛnkɛrɛnnenya la,  

fͻkabɛn, bɛrɛbɛnni, sɛgɛsɛgɛli ni kɔlɔsili, hadamaden ka yɛrɛya n’a ka hakɛw lakanani ani 

kalataw labɛnni n’u ɲɛnabɔli hukumu kɔnɔ.  

 

Maraɲɛmɔgɔ yɛrɛmahɔrɔnyalenw bɛ sigi sariya fɛ. 

 

DAKUN V: KƐLƐBOLOW NI  LAKANA TIGILAMƆGƆW 

 

Sariyasen 89
nan

: Kɛlɛbolow ni lakanatigilamɔgɔw ka baara ye jamana dugukolo ani jamanadenw 

n’u bolofɛnw lakanani ye, basigi sabatili ani sariya waleyali. 

    

U sen bɛ jamana yiriwali baaraw la, i n’a fͻ sͻrͻ, hadamadenya ni seko ni dͻnko yiriwali ani 

sigida n’a lamini lakanani. 

  

Sariyasen 90
nan

: Kɛlɛbolow ni lakanatigilamɔgɔw bɛ faso ka baara la. Peresidanyajamana 

lafasabagaw don, u tɛ politikibaara kɛ, u bɛ politifanga ɲɛmɔgɔ ka bila la.   

Sariyasen 91
nan

: Kɛlɛbolow tɛ se ka bila forobabasigi sabatili baaraw la fo n’a kɛra sariya ka 

sarati dantigɛlenw kͻnͻ.    

 

Sariyasen 92
nan

: Kɛlɛbolow ni lakanatigilamɔgɔw bɛ se ka taa bɛn, basigi ani lakana sabatili 

baaraw la jamana kͻkan, Mali ni jamana wɛrɛw cɛ bɛnkanw waleyali hukumu kͻnͻ.  

     

Sariyasen 93
nan

: Jamana b’a janto, kɛlɛbolow ni lakanatigilamɔgɔw ka se jiidili ka sabati wa u 

hakɛw n’u ka minɛnw ka se ka labͻli kɛ waati bɛɛ, walasa u ka se k’u ka baara kɛ ka ɲɛ. O sejiidi 

n’o mɔgɔko n’o minɛnko n’o nafoloko bɛ dantigɛ bolodalisariyaw kɔnɔ.  

 

TILAYƆRƆ IV : SARIYATAFANGA  

DAKUN I: LABƐN KUNBABAW  

Sariyasen 94
nan 

: Sariyatafanga bɛ waleya sariyatabulonba fɛ. 

Sariyatabulonba bɛ kala ta ka sariyaw sigi, ani ka jamana politikikow kiimɛ. 

 

Sariyasen 95
nan

: Sariyatabulonba ye bulon fila ye, Depitebulon ani Senabulon. 

 

Sariyatabulonba ka bulon fila ka lajɛ bɛ wele Kɔngɛrɛ. O Kɔngɛrɛ ɲɛmͻgͻya bɛ di Depitebulon  

ɲɛmͻgͻ ma, ka ɲɛmͻgͻdankanya di Senabulon ɲɛmͻgͻ ma.  

 

Sariyasen 96
nan

: Depitebulon mɔgɔw bɛ wele depitew. 

 

Depitew bɛ sigi san duuru kama, forobakalata kunkelenma senfɛ. O kalata                                                                                                                                                                                                                                                                                                                                                                                                                                                                                                             

kɛcogo bɛ se ka kɛ fanba kalatasigi walima tɔn kalacamantigisigi walima kalatasigicogo 

ɲagaminen ye. 

 

Tungarankew ka nɔnabilaw bɛ sigi Depitebulon kͻnͻ, ka kɛɲɛ ni sariya ka kɛcogo latigɛlenw ye.  

 

Sariyasen 97
nan

: Senabulon mɔgɔw bɛ wele senatɛriw. 

 

Senabulon mɔgɔw sugandicogo ye nin ye: ni senatɛriw hakɛ tilala naani ye, tila saba ye sigida 

lakodɔnnenw nɔnabilaw ye, olu bɛ sugandi forobakalata kunfilama senfɛ. Tila naaninan ye 

laadalafangaw bolibagaw, tungarankew ani fasokunkͻrͻta mɔgɔbaw, olu ka nɔnabila sugandiliw 

ye. 

 

Senatɛriw ka fanga kuntaala ye san duuru ye. 

Sariyasen 98
nan

: Mͻgͻ si kelen tɛ se ka kɛ Depitebulon ni Senabulon mͻgͻ ye ɲͻgͻn fɛ. 

 

Sariyasen 99
nan

: Sariya bɛ Depitekalata kɛcogow dantigɛ. A bɛ senatɛrikalata walima 

senatɛrisugandi fana kɛcogow dantigɛ. 

 

Sariyasen 100
nan

: Sariyasunba dafasariya dɔ bɛ ta ka sariyatabulonba bulon kelen-kelen mɔgɔw 

hakɛ, kalatacogo u ye, ani kala tɛ se ka ta u ye cogo min, k’o bɛɛ pereperelatigɛ. Ni sigiyͻrͻ 

lankolonyara, sariyasunba dafasariya in bɛ nͻnabilali kɛcogo fana dantigɛ.  

      

Sariyasen 101
nan

: Sariyasunba dafasariya dɔ bɛ ta ka depitew ni senatɛriw ka ladiyaliwariw ni 

nafa wɛrɛw pereperelatigɛ.  

 

Sariyasen 102
nan

: Depitew ni Senatɛriw sigilen kɔ sariya fɛ, u b’u halalafɛnw kofɔ 

dantigɛlisɛbɛnw kɔnɔ k’u di jamana forobanafoloko kiiribulon ɲɛmͻgͻ ma, tile bi saba kͻnͻ.  

 

O dantigɛlisɛbɛn ninnu bɛ lakuruya san o san an’a bɔlen kɔ fanga la. 

 

Jamana forobanafoloko kiiribulon ɲɛmɔgɔ bɛ dantigɛlisɛbɛn sɔrɔli n’a lakurayali kunnafoni lase 

jamanadenw ma. 

 

Sariyasen 103
nan 

: Sutura birifini bɛ Depitew ni Senatɛriw kan, u ka fanga kuntaala dɔrɔn de 

kɔnɔ. Kiiri tɛ se k’u nͻminɛ, k’u ɲini, k’u minɛ, k’u datugu kaso la walima k’u kiiri, k’a da u ka 

hakililaw kan walima u ka kalataw, sariyata senfɛ. 

 

Sariyasen 104
nan 

: Depite o depite walima senatɛri o senatɛri mana ɲangi sariya fɛ, k’a sababu kɛ 

ko jugu dɔ kɛli ye, kiiri minisiri b’a ɲini o depite walima o senatɛri masina ka gɛn ka bͻ depiteya 

walima senatɛriya la. O sariya kelen bɛ boli depite walima senatɛri kan, n’o y’a sɔrɔ ɲangili 

hakɛlama b’a tigilamɔgɔ kan, ɲangili min tɛ tɛmɛ san kelen kaso kan walima ka caya n’o ye, wa 

kasobonnadon yɛrɛyɛrɛ don min ni kankaridakaso tɛ kelen ye.  

  

 Sariyasen 105
 nan 

:  O la, fanga fɛn o fɛn b’u bolo, sariya b’o bɛɛ bin.  

 

Sariyatabulonba kɔnɔ, mͻgͻ wɛrɛ tɛ se ka kalata depite walima senatɛri nͻ na. Dafasariya dɔ bɛ 

se ka ta, kɛrɛnkɛrɛnnenya la, ka depite walima senatɛri wɛrɛ yamaruya, a ka kala ta a tɔɲɔgɔn dɔ 

nɔ na. O siratigɛ la, mͻgͻ si tɛ se ka tɛmɛ kalata yamaruyasɛbɛn kelen kan. 

Sariyasen 106
 nan 

: Depite o depite walima senatɛri o senatɛri, min mana a senbͻ a ka 

politikititͻn na walima a ka jɛkulu la, a sugandira min tͻgͻ la, o tigilamͻgͻ ka depiteya walima a 

ka senatɛriya fanga bɛ ban. 

 

Senbɔli politikitɔn na walima jɛkulu la, o ka kan ka sɛmɛntiya ni seereyasɛbɛn ye. Sendonni 

politikitͻn wɛrɛ la walima jɛkulu wɛrɛ la, o bɛɛ bɛ jate i n’a fͻ senbͻli dɔ. 

 

Depite walima senatɛri senbɔlen bɛ nͻnabila cogoyaw la, minnu bɛ dantigɛ sariyasunba 

dafasariya dɔ fɛ. 

DAKUN II: SARIYATABULONBA  LATAAMACOGO 

 

Sariyasen 107
 nan

 : Depitebulon ni Senabulon, yamaruyalen don, ka laadalalajɛba fila kɛ, san 

kͻnͻ.  

 

Lajɛba fͻlͻ bɛ daminɛ ͻkutͻburukalo ntɛnɛn fͻlͻ, baarakɛdon na. A kuntaala tɛ se ka tɛmɛ tile bi 

wolonwula ni duuru kan.  

 

Lajɛba filanan bɛ daminɛ awirilikalo ntɛnɛn fͻlͻ, baarakɛdon na. A kuntaala tɛ se ka tɛmɛ tile bi 

kͻnͻntͻn kan. 

 

 Sariyasen 108
 nan:

 Sariyatabulonba bɛ lajɛba balalen kɛ kun dantigɛlen dͻ kan, ni jamanakuntigi 

ka laɲini ye ni Depitebulon walima Senabulon jama fanba ka laɲini ye. 

 

Ni lajɛba balalen sigira sariyatabulonba fɛ, n’a kɛkun dantigɛlenw banna dɔrɔn, a kuncɛlisariya 

bɛ ta. A kuntaala tɛ se ka tɛmɛ tile tan ni duuru kan, k’a daminɛ a weledon na.  

 

Sariyasen 109
 nan 

: Sariyatabulonba ka laadalalajɛba ninnu bɔlen kɔ a la, a ka lajɛba balalenw bɛ 

dayɛlɛ ani k’u datugu ni jamakuntigisariya ye. 

 

Sariyasen 110
 nan 

: Depite walima Senatɛri diyagoyalen don k’a sendon baarajɛkuluw ka baaraw  

la ani k’a sendon dantigɛliwaati hakilifalenfalen baaraw la, n’a m’o kɛ, a bɛ ɲangi sariyaw fɛ 

minnu bɛ Depitebulon ni Senabulon kɔnɔnasariyaw kɔnɔ.  

 

Sariyasen 111
 nan 

: Sariyatabulonba bulon fila kelenkelenna b’a ka kɔnɔnasariya labɛn. U fila bɛ 

fara ɲͻgͻn kan ka Kɔngɛrɛ kɔnɔnasariya labɛn. 

 

Sariyasen 112
 nan 

: Depitebulon ɲɛmɔgɔ ni Senabulon ɲɛmͻgͻ bɛ sugandi kalata senfɛ, u ka 

sariyatafanga sarati kuntaala kama. 

Sariyasen 113
 nan 

: Depitebulon ɲɛmͻgͻ ni Senabulon ɲɛmɔgɔ bɛ se ka wajibiya k’u jɔyɔrɔ bila 

n’u m’u ka baara kɛ a kɛcogo la. 

 

Walasa Depitebulon ɲɛmɔgɔ ni Senabulon ɲɛmͻgͻ ka jɔyɔrɔbila ka se ka waleya, fo ni 

Depitebulon walima Senabulon mͻgͻw tila saba la, tila fila, a dɔgɔyalen, y’a bolonɔ bila a sɛbɛn 

na. 

 

Depitebulon ɲɛmͻgͻ walima Senabulon ɲɛmɔgɔ sigilen san fila fɔlɔ kɔnɔ, u ka jɔyɔrɔbila laɲini 

si tɛ se ka boloda o kɔnɔ.  

 

Jɔyɔrɔbila bɛ latigɛ Depitebulon walima Senabulon mͻgͻw tila saba fɛ, tila naani na, ka kɛɲɛ ni 

Depitebulon walima Senabulon kɔnɔnasariya kɔnɔkow ye.  

 

Ni jɔyɔrɔbila waleyara, Depitebulon walima Senabulon bɛ ɲɛmɔgɔ kura sugandi, kalata senfɛ, ka 

kɛɲɛ ni cogoyaw ye minnu pereperelatigɛlen don kɔnɔnasariya fɛ. Ɲɛmͻgͻ kura bɛ ɲɛmɔgɔ 

labilalen ka fanga sarati tɔ laban. 

 

Sariyasen 114
 nan 

: Sariyatabulonba bulonw ka lajɛkɛwaatiw bɛ kɛ jama ɲɛna. Nka, bulon kelen-

kelen bɛ se k’a ka baara kɛ gundo la, a yɛrɛ ka laɲini walima gɔfɛrɛnaman ka laɲini kͻnͻ. Bulon 

kɔnɔnasariya b’o baara kɛcogow pereperelatigɛ. 

 

Hakililafalenw laselisɛbɛn dafalen bɛ bɔ jamana kunnafonisɛbɛnba kɔnɔ k’a jɛnsɛn. 

DAKUN III: SARIYA NI SARIYASIRA HUKUMU  

Sariyasen 115
nan 

: Sariyatabulonba bɛ kala ta ka sariyaw sigi n’u kɔnɔmɔgɔ fanba ka kala ye. 

 

Kɛrɛnkɛrɛnnenya la, sariyasunba sariyasen wɛrɛ minnu bɛ yen, olu bɔlen kɔ yen, nin dakun 

minnu filɛ nin ye, olu fana bɛ jate sariyaw ye :   

 

- Fasodenɲumanya hakɛw ani hakɛ minnu jͻlen don fasodenw ye jama ka hͻrͻnya sabatili 

kama ; 

- Faso lakananiko la, diyagoyalako minnu bɛ tintin fasodenw yɛrɛkun kan an’u 

bololafɛnw ; 

- Fasodenya, fasodenɲumanya hakɛw, mͻgͻw cogoya n’u ka se, furukow, ciyɛnko ni 

ninakow, tigiyako, hakɛ lakikaw ni fasodenyaɲumanya ni jago wajibiyalakow, 

sɔrɔcakɛdakow ani sariya ka bͻsiliko ; 

- Kojugukɛw, sariyasɔsɔw an’u kunkanɲangiliw, kiiriko tɛmɛsira, sariyasɔsɔ koɲɛnabɔlaw, 

minɛ ka di jamana wɛrɛ ma sariya fɛ, ɲangili binnisariya, kiiribulonw sigili senkan, sariya 

latilenbagaw sariyajɔda, sariyakow ani kiiritigɛkow baaraw sariyajɔda ; 

- Forobabaarakɛlaw ka sariyajɔdaba ; 

- Kɛlɛbolow ni lakana tigilamͻgͻw ka sariyajɔda ; 

- Kiiritigɛlaw ka sariyajɔda ; 

- Sanfɛkalansow ni Dɔnniyaɲini lakͻlikaramͻgͻ ɲininikɛlaw ka sariyajɔda ; 

- Baaraw tͻgͻlajɛkulu mɔgɔw ka sariyajɔda ; 

- Faso tͻgͻlawari bͻliko, lɛnpow hakɛ sigilisariya, lɛnpow hakɛ n’u kanicogow ; 

- Kɛlɛbolow ni lakana tigilamɔgɔw labɛnni bakuruba ; 

- Baarako ni hadamadenya sabatili hakɛ, baarakɛlaw lafasaliko hakɛ ; 

- Kalan ni dͻnniyaɲinini ; 

- Seko ni dɔnko faciyɛnw ni fɛn kɔrɔw lakanani ; 

- Forobanafolo jatebɔko ; 

- Sigida n’a lamini lakanani ; 

- Forobacakɛdaw sigili, u labɛnni an’u kͻlͻsili josenw ; 

- Cakɛdaw yɛlɛmani k’u kɛ faso ta ye ani cakɛdaw tigiya bɔli faso bolo ani k’u latɛmɛ      

kɛnyɛrɛyew ma ; 

- Kalatacogo ; 

- Sigida lakodɔnnenw ka yɛrɛmara ; 

- Jamana maraw labɛncogo ; 

- Faso tɔgɔlayɔrɔw marali n’u latɛmɛni ; 

- Sͻrͻ labɛncogo ; 

- Kiiritigɛ labɛncogo ; 

- Kasoko taabolo. 

 

Jamana nafoloko sariya b’a ka sͻrͻw ni musakaw dantigɛ, cogoyaw la, minnu pereperelatigɛlen 

don sariyasunba dafasariya dɔ fɛ. 

 

Jamana ka baarabolodali sariyaw b’a ka sɔrɔko, hadamadenyako, seko ni dͻnko ani lakananiko 

kuntilennaw dantigɛ. 

 

Sariyasen 116
nan 

: Fɛn minnu tɛ sariya hukumu kɔnɔ, olu bɛ bila sariyasira minɛn kɔnɔ. 

  

Depitesariya minnu tara ka kɔn nin Sariyasunba bolili daminɛ ɲɛ, yɛlɛma bɛ se ka don olu la ni 

jamanakuntigisariya ye, kiiritigɛbulonba ka yamaruya sɔrɔlen kɔ.  

 

O Depitesariya minnu bɛna ta nin Sariyasunba in bolili daminɛnen, olu tɛ se ka yɛlɛma ni 

jamanakuntigisariya ye, fo ni Sariyasunba labatolibulon y’a sɛmɛntiya ko Depitesariya ninnu bɛ 

sariyasira hukumu kɔnɔ.  

Sariyaw ni sariyasiraw bɛ bɔ jamana kunnafonisɛbɛnba kͻnͻ k’u jɛnsɛn. 

  

Sariyasen 117
nan 

: Kɛlɛ yamaruyali bɛ kɛ Sariyatabulonba fɛ, Kɔngɛrɛ kɛrɛnkɛrɛnnen senfɛ, n’a 

mɔgɔ fanba lakika ka kala ye.  

 

O la, jamanakuntigi bɛ jamanadenw kunnafoni a ko la. 

 

Sariyasen 118
nan 

: Kogonifanga ni dakoronnifanga, olu bɛ latigɛ minisirilajɛ senfɛ. 

 

Kogonifanga ni dakoronnifanga, olu waatiw kuntaala janyali ka tɛmɛ tile tan ni duuru kan, o ka 

kan ka yamaruya Sariyatabulonba jama fanba lakika fɛ. Sariya dɔ b’o cogoya ninnu dantigɛ. 

 

DAKUN IV : WALEYALIFANGA NI SARIYATAFANGA CƐSIRAW 

 

Sariyasen 119
nan 

: Sariyaw hakilila bɛ bͻ Jamanakuntigi ni Sariyatabulonba fila bɛɛ yɔrɔ. 

 

Sariya bolodalenw bɛ latigɛ Minisirilajɛ senfɛ, kiiritigɛbulonba hakilila sɔrɔlen kɔ a kan kasɔrɔ 

k’u lase Sariyatabulon bulon fila dɔlakelen ma.  

 

Jamana nafoloko sariya bolodalenw bɛ dajira Depitebulon fɔlɔ de la. 

 

Sariya bolodalen minnu kuntilenna jɔnjɔn ye jamana dugukolo labɛnni, sigida lakodɔnnenw ka 

sariyajɔda ni laadalafangaw bolibagaw ka sariyajɔda dantigɛli ani sigida n’a lamini ni 

tungarankew kunkan sariya bolodali ye, olu bɛ dajira Senabulon de la fͻlͻ. 

 

Bulonw ka lajɛ kunw bɛ boloda i n’a fɔ gɔfɛrɛnaman y’u sɛrɛsigi cogo min na ka di u ma, ka da 

kun ninnu nafa kan. Bulonw b’a daminɛ ni hakilifalenfalen ye sariya bolodalenw kan, ka sariyaw 

dajirali tugu o la.  

 

Sariyasen 120
nan 

: Sariyatabulonba mɔgɔw ni Gɔfɛrɛnaman de yamaruyalen don ka sariyayɛlɛma 

kɛ. O sariyayɛlɛmaw bɛ kɛ u ka lajɛkɛwaatiw senfɛ walima baarakɛjɛkuluw kɔnɔ, ka kɛɲɛ ni 

bulonw ka kɔnɔnasariyaw kɔnɔkow ye.  

 

Ni hakililafalen daminɛna, Gɔfɛrɛnaman bɛ se k’i ban sariyayɛlɛma suguya sɛgɛsɛgɛli bɛɛ ma, a 

ma ladͻnniya minnu na ka kɔn hakililafalen ɲɛ. 

Sariyasen 121
nan 

: Gɔfɛrɛnaman bɛ se, a ka baara bolodalenw waleyali kama,  ka yamaruya ɲini 

sariyatabulonba fɛ, ka latigɛli kɛ ni yamaruyalisariya dɔ ye, waati kunkurunin kͻnͻ kasɔrɔ 

sariyatabulonba jɔyɔrɔ de ye sariyata ye.  

 

Yamaruyalisariyaw bɛ ta minisirilajɛ senfɛ kiiritigɛbulonba hakilila sɔrɔlen kͻ. N’u tara dɔrɔn, u 

bolili bɛ daminɛ, nka, u bɛ bin ni lakodɔnnisariya bolodalen ma di Sariyatabulonba ma, 

bolonͻbilali kama, ka kͻn don ɲɛ, min dantigɛlen don sariya yamaruyalen in fɛ. Sarati min kofͻra 

nin sariyasen in sirakun fͻlͻ la, n’o banna, yamaruyalisariya tɛ se ka bayɛlɛma bilen, fo n’a kɛra 

sariya jɔnjɔn fɛ min bɛ tali kɛ sariyatakow kan. 

 

Sariyasen 122
nan

  : Ni Gɔfɛrɛnaman y’a laɲini, bulon masina in bɛ se k’a hakilila di 

yamaruyalisariya in kan, kalata kelen senfɛ, sɛbɛn in fan bɛɛ walima a fan dͻ kan, 

hakililafalenfalen bɛ ka kɛ min kan, nka k’u sinsin sariyayɛlɛma dajiralenw kan walima sɔn kɛra 

minnu ma Gɔfɛrɛnaman fɛ. 

 

Sariyatabulonba mɔgɔw ye dajiraliw ni sariyayɛlɛma minnu laɲini, olu tɛ minɛ, n’u tali bɛ kɛ 

sababu ye ka forobasͻrͻ dͻgͻya, walima ka na ni forobamusaka cayali ye ka doni girinya ka 

tɛmɛ, fo n’o y’a sͻrͻ u bɛ na ni nafolojiidi walima sɔrɔ bɛrɛbɛnnenw ye. 

 

Sariyata taabolo kɔnɔ, n’a yera ko dajirali dɔ kɛra walima sariyayɛlɛma dɔ kɛra min tɛ sariya 

hukumu kͻnͻ, Gɔfɛrɛnaman bɛ se ka ban o tali ma. Ni bɛnkan ma sͻrͻ, Gɔfɛrɛnaman ni bulon 

masina in ni ɲͻgͻn cɛ, Sariyasunba labatolibulon b’a ko jalatigɛ tile seegin kɔnɔ ni Gɔfɛrɛnaman 

walima bulon masina in ɲɛmͻgͻ ka laɲini ye.  

 

Sariyasen 123
nan 

: Sariya bolodalen fɛn o fɛn walima sariya dajiralen fɛn o fɛn, o bɛ sɛgɛsɛgɛ 

Sariyatabulon bulon fila fɛ ɲɔgɔn kɔ walasa ka bɛn sariyasɛbɛn kelen kan. 

 

Gɔfɛrɛnaman mana a ka sariya bolodalen minnu di bulon fɔlɔ min ma, o bulon masina in de fɔlɔ 

bɛ hakililafalenfalen kɛ u kan. 

  

Ni bulon dɔ ladɔnniyara sariyasɛbɛn dɔ kan min latigɛra bulon wɛrɛ fɛ, wote senfɛ, o bulon in 

fana b’o sariyasɛbɛn in latigɛ. 

 

Bɛnbaliya mana don bulon fila ni ɲͻgͻn cɛ, ka da a kan sariya bolodalen dͻ walima sariya 

dajiralen dɔ ma se ka latigɛ, bulon fila ka kalanko fila kͻfɛ, walima ni Gɔfɛrɛnaman y’a jate ko 

ko teliman don, bulon fila kelen-kelen ka kalanko kelen kͻfɛ, minisiriɲɛmͻgͻ bɛ se ka fan fila 

baarakɛjɛkulu damakɛɲɛnenw dͻ sigi senkan, ɲɔgɔnye la. O baarakɛjɛkulu in ka kan ka 

sariyasɛbɛn kelen labɛn bɛn kɛra min kan.  

Baarakɛjɛkulu in ka sariyasɛbɛn labɛnnen bɛ se ka di bulon fila ma, Gɔfɛrɛnaman fɛ, walasa u ka 

bɛn a kan. Sariyayɛlɛma si tɛ se ka don sariyasɛbɛn na tugun, fo ni Gɔfɛrɛnaman diɲɛna n’a ye.  

 

Ni baarakɛjɛkulu ma bɛn sariyasɛbɛn kelen tali kan walima ni sariyasɛbɛn in ma ta ka kɛɲɛ ni 

sariyasen sirakun tɛmɛnen kɔnɔkow ye, Depitebulon ni Senabulon ka kalan wɛrɛ kɔfɛ, 

Gɔfɛrɛnaman bɛ se k’a ɲini Depitebulon fɛ, u ka sigi k’a jalatigɛ kokura k’a ban pewu.  

 

O la, Depitebulon bɛ se ka baarakɛjɛkulu ka sariyasɛbɛn labɛnnen ta, walima a yɛrɛ ta, min 

bayɛlɛmana, n’a b’a kunbɔ ni Senabulon ka sariyayɛlɛma kelen walima caman farali ye a kan. 

 

Sariyasen 124
nan

: Nin Sariyasunba in bɛ sariyasunba dafasariya jɔyɔrɔ di sariya minnu ma, olu 

bɛ ta, kalata senfɛ, nin cogo ninnu na: 

 

- Sariya bolodalen ni sariya dajiralen tɛ se ka di, kalanko fɔlɔ la, latigɛli kama ani kalata 

kama Sariyatabulonba bulonw ma, fo tile tan ni duuru ka tɛmɛ, a dilen kɔfɛ; 
- Sariyasen 123 

nan
 taabolo bɛ se ka waleya;

 

- A bɛ sɛgɛsɛgɛ ka bɛn a kan bulon kelen-kelen mɔgɔ fanba dafalen fɛ;
 

 

O n’a ta bɛɛ, ni bulon fila ma bɛn kan kelen kan, Depitebulon mɔgɔ fanba dafalen bɛ sariyasɛbɛn 

ta, kalanko laban kͻfɛ; 
 

 

Sariyasunba dafasariyaw bolili tɛ se ka yamaruya jamanakuntigi fɛ, fo Sariyasunba labatolibulon 

ka sɛmɛntiyali kɔfɛ, k’a jira k’u ni Sariyasunba bɛ bɛn.
 

 

Sariyasen 125
nan 

: Sariyatabulonba bɛ ladͻnniya jamana nafoloko sariya bolodalen kan, kabini 

laadalalajɛ daminɛ na, ka kɔn san baarakɛnafolo labɛnni waati ɲɛ.  

 

Ni Depitebulon m’a kanbͻ, kalanko fͻlͻ la, tile bi naani, jamana nafoloko sariya bolodalen dilen 

kͻfɛ a ma, Gɔfɛrɛnaman b’a ɲini Senabulon fɛ, a ka jamana nafoloko sariya bolodalen jalatigɛ, 

tile tan ni duuru kͻnͻ. A bɛ waleya i n’a fͻ sariyasen 123
nan

 b’a ɲɛfͻ cogo min. 

 

Ni Sariyatabulonba m’a kanbͻ, tile bi wolonwula kͻnͻ, Gɔfɛrɛnaman bɛ san baarakɛnafoloko 

latigɛ, jamana forobanafoloko kiiribulon ka yamaruya kɔfɛ, ka tali kɛ san kͻrͻ nafolo sɔrɔlenw 

latigɛcogo kan.  

 

Sariyasen 126
nan 

: Sariyatabulonba bulonw dɔlakelen ɲɛfɛ, Minisiriɲɛmͻgͻ bɛ se, n’a yɛrɛ ka 

laɲini ye walima ni Sariyatabulonba bulon ninnu dͻlakelen ɲɛmɔgɔ ka laɲini na, ka dantigɛli dɔ 

kɛ, ko jɔnjɔn dɔ kan, min bɛ na ni hakililafalen ye, k’a sɔrɔ a ma laban ni kalata ye.  

Sariyasen 127
nan

: Sariyatabulonba de bɛ Gɔfɛrɛnaman kͻlͻsi a ka baara la. 

 

Sariyatabulonba mɔgɔw bɛ se ka ɲininkaliw sɛbɛn k’u tɛngun minisiriw la. Ɲininkaliw sɔrɔdon 

kɔfɛ, tile tan ni duuru de b’u bolo walasa ka ɲininkaliw jaabi. Ɲininkaliw n’u jaabiw bɛ sɛbɛn 

jamana ka kunnafonisɛbɛnba kͻnͻ. 

 

Sariyatabulonba mɔgɔw bɛ se ka dalaɲininkaliw kɛ, ani ka ɲininkaliw kɛ fana minnu bɛ tali kɛ 

kow kan minnu bɛ senna jamana kͻnͻ o waati la, ka kɛɲɛ ni kɛcogow ye minnu dantigɛlen don 

Sariyatabulon bulon kelen-kelen ka kͻnͻnasariyaw fɛ. 

 

Sariyasen 128
nan

: Sariyatabulonba bulon kelen-kelen bɛ se ka sɛgɛsɛgɛli baarakɛjɛkulu dɔw sigi 

senkan, minnu ka fanga u labɛncogo n’u lataamacogo dantigɛlen don o bulon ka kɔnɔnasariya 

kɔnɔ.  

 

Nka, sɛgɛsɛgɛli baarakɛjɛkulu tɛ se ka sigi bilen ni kow bilala sariya ka bolo kan, wa fo ka taa 

nͻminɛni ban. N’o y’a sɔrɔ sɛgɛsɛgɛli baarajɛkulu dͻ sigira senkan kaban, o ka baara bɛ jͻ ni 

kiiritigɛlaw ye nͻminɛni daminɛ, ka tali kɛ kow kan minnu nana ni sɛgɛsɛgɛli baarajɛkulu sigili 

ye. 

TILAYƆRƆ V : KIIRITIGƐFANGA 

 

DAKUN I : LABƐN KUNBABAW 

 

Sariyasen 129
nan

: Kiiritigɛfanga dulonnen tɛ waleyalifanga ni sariyatafanga la. A bɛ lataama 

kiiritigɛbulonba, Sariyasunba labatolibulon, forobanafoloko kiiribulon ani kiiritigɛbulon wɛrɛw 

fɛ. 

 

Fɔɲɔgɔnkɔw ɲɛnabɔli fɔkabɛnw ni cogoya kɔrɔw sirafɛ, olu yamaruyalen don cogoyaw la minnu 

dantigɛlen don sariya fɛ. 

 

Sariyasen 130
nan

: Mɔgɔw ka yɛrɛmahɔrɔnya minnu dantigɛlen don Sariyasunba in kɔnɔ, olu  

kɔlɔsilen don Kiiritigɛfanga fɛ. A b’a janto hakɛw ni yɛrɛmahɔrɔnyaw labatoli la. A ka baaraw 

hukumu kɔnɔ, jamana sariyaw n’a sariyasiraw waleyali kalifalen don a la.  

 

Sariyasen 131
nan

: Kiiri bɛ tigɛ Mali Fasojama tͻgͻ la. 

 

Kiiriw tigɛliw bɛ sinsin sariya bolili dɔrɔn de kan, bɛɛ kan, tilennenya la. 

Kiiriw bɛ tigɛ waati dantigɛlenw kɔnɔ minnu dantigɛlen don sariyaw ni sariyasiraw fɛ, minnu 

bolili bɛ senna, o labatobaliya bɛ na ni ɲangili ye. 

 

Sariyasen 132
nan 

: Kiiritigɛlaw ka baaraw kɔnɔ, u bɛ sariya dɔrɔn de labato.  

Kiiritigɛla sigilenw tɛ b’u nͻ na. 

 

Sariyasen 133
nan 

: Kiiritigɛla ka yɛrɛmɛhɔrɔnya, a ka tilennenya an’a ka laadiriya, olu mana tila 

a la dɔrɔn  a ka baara kɔnɔ, o ye baara la fili juguba ye min b’a to ni ladamubaliyaɲangiliw bɛ se 

ka bin a kan , ka sɔrɔ don ma kɛ a gasi la, nka, n’a b’a kunbɔ, a bɛ nɔminɛ sariya fɛ. 

 

Sariyasen 134
nan 

: Kiiritigɛfanga ka yɛrɛmahͻrͻnya lakananen don Jamanakuntigi fɛ. 

 

Kiiritigɛlaw ka kolatigɛjɛkuluba bɛ Jamanakuntigi dɛmɛ a ka baara la. 

 

Sariyasen 135
nan 

: Kiiritigɛlaw ka kolatigɛjɛkuluba b’a janto kiiritigɛlaw ka ɲɛtaa ɲɛnabɔli la u 

ka baara kuntaala kͻnͻ wa a b’a fɛla jira kiiritigɛlaw ka yɛrɛmahͻrͻnyako bɛɛ kan. 

 

Kiiritigɛlaw ka kolatigɛjɛkuluba bɛ kiiritigɛlaw ka ladamukolatigɛjɛkulu jɔyɔrɔ fa. 

 

Sariyasen 136
nan 

: Mͻgͻ min bɛ kiiri, sariya b’o yamaruya, a k’a damakasi kiiritigɛlaw ka 

kolatigɛjɛkuluba yɔrɔ, ka kɛɲɛ ni cogoyaw ye minnu pereperelatigɛlen don sariyasunba 

dafasariya dɔ fɛ. 

 

Sariyasen 137
nan 

: Kiiritigɛlaw ka kolatigɛjɛkuluba mͻgͻw tilancɛ ye mͻgͻ wɛrɛw ye minnu tɛ 

kiiritigɛlaw ye. 

 

Sariyasen 138
nan

: Sariyasunba dafasariya dͻ bɛ ta ka kiiritigɛlaw ka kolatigɛjɛkuluba mͻgͻw ka 

baaraw, a mͻgͻ hakɛ, a labɛncogo n’a lataamasariya pereperelatigɛ. 

 

DAKUN II : JAMANA KIIRITIGƐBULONBA 

 

Sariyasen 139
nan 

: Kiiritigɛbulonba bɛ jamana kiiritibulon bɛɛ sanfɛ, kiiriko ni jamana maraliko 

siratigɛ la.  

Fͻɲͻgͻnkͻw ni hakililaɲiniw sew b’a bolo. 

 

Sariyasen 140
nan 

: Kiiritigɛbulonba bɛ sigi kiiri kͻrͻ tigɛlenw seginkanni kunna, k’u jalatigɛ, a 

ka sebaaya kɔnɔ. Kiiri kͻrͻ tigɛlenw seginkanni bɛ ɲɛsin kiiri jaabiw ma, sɔn ma kɛ minnu ma, 

n’u dira duguma kiiritigɛbulon dɔ fɛ, kow kan minnu bɛ kiiritigɛbulonba ka se kɔnɔ. 

Sariyasen 141
nan

: Kiiritigɛbulonba b’a hakilila di sariyako bɛɛ kan, minnu b’a ka sew kɔnɔ. 

 

Sariyasen 142
nan 

: Kiiritigɛbulonba ɲɛmɔgɔya bɛ di kiiritigɛla ma min bɛ sigi 

jamanakuntigisariya fɛ, ka kɛɲɛ ni kiiritigɛlaw ka kolatigɛjɛkuluba laɲini ye. 

 

Kiiritigɛbulonba ɲɛmɔgɔ dankan n’a mͻgͻ tͻ bɛɛ bɛ sigi o cogoya kelen na. 

 

Sariyasen 143
nan

: Sariyasunba dafasariya dͻ bɛ ta ka kiiritigɛbulonba ka baaraw, a labɛncogo, a 

lataamasariyaw an’a lasɔrɔcogo dantigɛ. 

 

DAKUN III: SARIYASUNBA LABATOLIBULON 

Sariyasen 144
nan

: Sariyasunba labatolibulon ye sariyaw damakɛɲɛni Sariyasunba ma o 

jalatibaga ye. A bɛ hadamadenw ka hakɛbajuw ni foroba yɛrɛmahɔrɔnyaw sinsin.  

 

Sariyasunba labatolibulon ye fangabulon ye min ye jamana fangabulonw ni forobafangaw ka 

baaraw lataamacogo kolatilenna ye.  

 

Sariyasen 145
nan 

: Sariyasunba labatolibulon mͻgͻw ye kͻnͻntͻn ye minnu bɛ wele kͻnseyew. 

  

U ka baara kuntaala ye san wolonwula ye. U tɛ sugandi siɲɛ fila. 

 

Sariyasunba labatolibulon mͻgͻ kͻnͻntͻn bɛ sugandi nin cogo in na :  

 

- Jamanakuntigi bɛ mɔgɔ fila di; 

- Depitebulon ɲɛmͻgͻ bɛ mɔgɔ kelen di; 

- Senabulon ɲɛmͻgͻ bɛ mͻgͻ kelen di; 

- Kiiritigɛlaw ka kolatigɛjɛkuluba bɛ mͻgͻ fila di; 

- Forobasariya lakɔlikaramɔgɔ ɲininikɛla fila, minnu bɛ sugandi sariyakalan 

forobasanfɛkalansow ɲɛmͻgͻw jɛkulu fɛ; 

- Kiiriko lafasabagaw ka baarajɛkulu bɛ mͻgͻ kelen di. 

 

Kͻnseyew bɛ sugandi, kɛrɛnkɛrɛnnenya la, forobasariya lakɔlikaramɔgɔ ɲininikɛla, Kiiriko 

Lafasabaaw ani Kiiritigɛlaw cɛla, minnu ye san tan ni duuru sͻrͻ baara la, a dɔgɔyalenba, ani 

koɲɛdɔnbagaw minnu ye faso kunnawolo.  

 

Kͻnseye minnu sugandilen filɛ, olu bɛ sigi jamanakuntigisariya fɛ. 

 

Sariyasen 146
nan 

: Sariyasunba labatolibulon ɲɛmͻgͻ bɛ sugandi kͻnseye tͻw fɛ. 

Ni ko y’a bali k’a jͻyͻrͻ fa, waati kunkurunin kɔnɔ, kͻnseye min ka kͻrͻ ni bɛɛ ye, o b’a 

nͻnabila. 

 

Ni kͻnseye dͻ fatura, walima ni dͻ ye baara bila, mͻgͻ kura bɛ sigi sugandibaga lakodɔnnen fɛ, 

ka sarati daminɛnen tͻ lase. 

 

Sariyasen 147
nan 

: Sariyasunba dafasariyaw damakɛɲɛni Sariyasunba ma, o ka kan ka dɔn 

diyagoya la Sariyasunba labatolibulon fɛ, sanni u bolili ka yamaruya jamanakuntigi fɛ. O cogoya 

kelen na, Sariyasunba labatolibulon ka kan ka ladͻnniya Depitebulon, Senabulon ani Kɔngɛrɛ ka 

kͻnͻnasariyaw kan, sanni u ka waleya. 

  

Jamanakuntigi bɛ Sariyasunba dafasariyaw dajira Sariyasunba labatolibulon na, sanni u bolili ka 

yamaruya.  

 

Sariya suguya tͻw, sanni u bolili ka yamaruya jamanakuntigi fɛ, u bɛ se ka ci Sariyasunba 

labatolibulon ma fɔlɔ jamanakuntigi fɛ, Depitebulon ɲɛmɔgɔ walima depitebulon mͻgͻw tila tan 

na, tila kelen fɛ, Senabulon ɲɛmͻgͻ, walima Senabulon mͻgͻw tila tan na, tila kelen fɛ. 

 

Depitebulon ni Senabulon kɔnɔnasariyaw bɛ dajira Sariyasunba labatolibulon na, fangabulon 

ninnu ɲɛmͻgͻ fɛ, sanni u ka waleya. Kɔngɛrɛ kɔnɔnasariyaw fana bɛ kɛ ten.    

 

Ni mɔgɔ wɛrɛ ye kiiriɲini kɛ Sariyasunba labatolibulon fɛ,  k’a dɔn ni sariya dɔ damakɛɲɛnen 

don sariyasunba ma, o sariya in bolili yamaruyali jamanakuntigi fɛ, o baara bɛ dulon. 

 

A bolodara cogo min nin sariyasen in sirakunw fͻlͻ ni sabanan kͻnͻ, ko Sariyasunba 

labatolibulon bɛ sigi sariyaw kunna tile bi saba kͻnͻ k’u sɛgɛsɛgɛ, nka, ni Gɔfɛrɛnaman kͻrͻtͻlen 

don, o kuntaala in bɛ se ka yɛlɛma ka kɛ tile seegin ye. 

 

Labɛn dantigɛlen min damakɛɲɛnen tɛ Sariyasunba ma, o bolili tɛ se ka yamaruya jamanakuntigi 

fɛ, walima a tɛ se ka waleya. 

 

Sariyasen 148
nan

:
 
 Sariyasunba labatolibulon bɛ baara kɛtaw fͻɲͻgͻnkow jalatigɛ jamana 

fangabulonw ni ɲɔgɔn cɛ. Fͻɲͻgͻnkow bɛ fangabulonw minnu ni ɲͻgͻn cɛ, olu ɲɛmͻgͻw b’o 

laɲini kɛ Sariyasunba labatolibulon fɛ. 

 

Sariyasen 149
nan 

: Sariyasunba labatolibulon bɛ jamanakuntigisigikalata ni hakililaɲinikalata 

kɛcogo ɲuman kͻlͻsi. A bɛ damakasilisɛbɛnw sɛgɛsɛgɛ ni ka jaabi labanw bͻ. 

 

Sariyasen 150
nan

:
 
Ni sͻn ma kɛ Depitekalatacogo ani Senatɛrikalatacogo walima Senatɛriw 

sugandicogo minnu ma, Sariyasunba labatolibulon bɛ jaabiw sɛgɛsɛgɛ k’u jalatigɛ.   

Sariyasen 151
nan

:
 
Ni jͻyͻrͻɲinina dɔ, politikitɔn dɔ walima kalataw koɲɛnabɔjɛkulu ma sɔn 

kalata dɔ jaabiw ma, o tigi bɛ damakasilisɛbɛn don Sariyasunba labatolibulon na. 

 

Ni Sariyasunba labatolibulon sɔnna damakasisɛbɛn na, a bɛ se, n’a b’a kunbɔ, ka kalata in bin, 

sɔn ka kɛ min jaabi ma walima ka segin jaabiw kan.  

 

Sariyasen 152
nan

:
 
Jamana y’a kandi diɲɛ bɛnkan minnu na, n’olu kofɔlen don sariyasen 182

nan
 

kɔnɔ, olu bɛ lase Sariyasunba labatolibulon ma, yanni  u ka bolonɔbila jamanakuntigi fɛ, 

Depitebulon ɲɛmɔgɔ walima depitebulon mͻgͻ tila tan na, tila kelen fɛ, Senabulon ɲɛmͻgͻ, 

walima Senabulon mͻgͻ tila tan na, tila kelen fɛ. 

 

Tile bi saba kɔnɔ, Sariyasunba labatolibulon bɛ sɛgɛsɛgɛli kɛ, n’o y’a sɔrɔ bɛnkan ninnu tɛ 

Sariyasunba sɔsɔ. 

 

O n’a ta bɛɛ, ni kɔrɔtɔ kɛlen don, Jamanakuntigi b’a ɲini a baara ka kɛ tile seegin kɔnɔ. 

 

Bolonɔ tɛ se ka bila bɛnkan na, min bɛ Sariyasunba sɔsɔ. 

 

Sariyasen 153
nan

:
 
 Kiiritigɛ dɔ senfɛ, ni kiiriden dɔ y’a jira ko sariya labɛn dɔ bɛ ka dankari 

hakɛw ni yɛrɛmahɔrɔnyaw la, minnu makarannen don Sariyasunba fɛ, o bɛ se ka damakasilisɛbɛn 

ladon Sariyasunba labatolibulon na, o ko in  kama, o la, kiiritigɛbulonba bɛ kiiriw bila ka taa 

sariyasunba labatolibulon na.  

 

Ni sariyasunba sɔsɔli dara kɛnɛ kan, kiiri tun bɛ kiiribulon min bolo, o b’a ka jalatigɛli lajɔ fo 

sariyasunba labatolibulon ka latigɛli ka sɔrɔ. 

 

Labɛn min bɛ dankari Sariyasunba la ka kɛɲɛ ni sariyasen in sirakun tɛmɛnen ye, o bɛ bin. Binni 

in bangera ko minnu na, Sariyasunba labatolibulon b’olu dantigɛ. 

 

Sariyasunba dafasariya dɔ bɛ ta ka sariyasen in waleyalicogow dantigɛ. 

 

Sariyasen 154
nan

:
 
Sariyasunba labatolibulon ka latigɛliw tɛ se ka wuli. U bɛ diyagoya jamana 

forobafangaw, forobacakɛdaw ni kiiricakɛdaw ɲɛmɔgɔ bɛɛ kan ani mɔgɔw ni tɔnw ni jɛkuluw. 

 

Sariyasen 155
nan

:
  
Sariyasunba dafasariya dɔ bɛ ta ka Sariyasunba labatolibulon labɛnnisariyaw, 

n’a lataamasariyaw an’a lasɔrɔcogo dantigɛ. 

DAKUN IV : FOROBANAFOLOKO KIIRIBULON  

Sariyasen 156
nan

:
  

Jamana forobanafoloko kiiribulon
 

ye forobanafolow kiiribulonba ani 

forobanafolow kɔlɔsili fangabulonba ye. A ka baara bɛnnen don kiiritigɛ, kɔlɔsili ani bilasirali 

ma, forobanafoloko siratigɛ la. 

 

Sariyasen 157
nan

: Forobanafoloko kiiribulon
 
bɛ Gɔfɛrɛnaman ni Sariyatabulonba dɛmɛ jamana 

nafoloko sariyaw kɔlɔsili n’u waleyali la ani forobapolitikiw kiimɛni na. 

 

Sariyasen 158
nan

:
 
Forobanafoloko kiiribulon

 
bɛ  forobanafolow ni forobaminɛnw jatebɔlaw 

kɔntiw jateminɛ.  

A bɛ nafolow labaaracogo ɲumanw kɔlɔsi, ka ɲangili kɛ ni baara taabolo ma ɲɛ,  ani kɔntiw 

sɛgɛsɛgɛ, k’u kiimɛ. 

 

Sariyasen 159
nan

: Waati bɛɛ, Forobanafoloko kiiribulon
 
bɛ se ka sɛgɛsɛgɛli kɛ, n’a yɛrɛ ka laɲini 

ye, walima jamanakuntigi, minisiriɲɛmɔgɔ, depitebulon ɲɛmɔgɔ walima Senabulon ɲɛmɔgɔ ka 

laɲini kɔnɔ. 

 

Sariyasen 160
nan

:
 
Forobanafoloko kiiribulon

 
bɛ politikitɔnw ka kɔntiw sɛgɛsɛgɛ. 

 

Sariyasen 161
nan

:
 
Mɔgɔ minnu kofɔlen don sariyasenw 56

nan
, 79

nan
 ani 102

nan
 na, olu b’u ka 

halalafɛnw dantigɛlisɛbɛnw di Forobanafoloko kiiribulon
 
ma.  

 

Sariyasen 162
nan

:
 
Forobanafoloko kiiribulon

 
ɲɛmɔgɔ n’a mɔgɔ tɔw bɛ sigi ni 

jamanakuntigisariya ye, kiiritigɛlaw ka kolatigɛjɛkuluba hakilila sɔrɔlen kɔfɛ. 

   

Sariyasen 163
nan

: Sariyasunba dafasariya dɔ bɛ ta ka Forobanafoloko kiiribulon
 
ka baaraw, a 

labɛncogo, a lataamasariyaw an’a lasɔrɔcogo dantigɛ. 
 

TILAYƆRƆ VI: JAMANA SƆRƆKO, HADAMADENYAKO, SIGIDA N’A LAMINIKO 

ANI SEKO NI DƆNKO BULON 
 

Sariyasen 164
nan

:
 
Jamana sɔrɔko, hadamadenyako, sigida n’a laminiko ani seko ni dɔnko bulon 

bɛ se k’a hakilila di sɔrɔ, hadamadenya, sigida n’a lamini ani seko ni dɔnko yiriwaliko bɛɛ kan.
 

 

A b’a sendon jamana nafasɔrɔko baarajɛkulu bɛɛ ka baara la, hadamadenyako, sigida n’a 

laminiko ani seko ni dɔnko siratigɛ la. 

Sariyasen 165
nan

:
 
San o san,

 
Jamana sɔrɔko, hadamadenyako, sigida n’a laminiko ani seko ni 

dɔnko bulon bɛ jamanadenw makow, u ka laɲiniw an’u haminankow fara ɲɔgɔn kan, ka 

kuntilennaw ni dajiraliw ɲɛfɔ laselisɛbɛn dɔ kɔnɔ. O laselisɛbɛn bɛ ci jamanakuntigi, 

minisiriɲɛmɔgɔ ani Sariyatabulonba bulon fila ɲɛmɔgɔw ma. 

 

Siɲɛ kelen san kɔnɔ, Jamana sɔrɔko, hadamadenyako, sigida n’a laminiko ani seko ni dɔnko 

bulon ni Gɔfɛrɛnaman bɛ jɛ ka laselisɛbɛn komagɛlɛyaliw jaabiw kiimɛ.
 

 

Sariyasen 166
nan

:
 
Jamana sɔrɔko, hadamadenyako, sigida n’a laminiko ani seko ni dɔnko bulon 

bɛ se, a yɛrɛ ka laɲini na, ka ɲininiw boloda sɔrɔko, hadamadenyako, sigida n’a laminiko ani 

seko ni dɔnko suguya bɛɛ kan, minnu nafa ka bon jamana kan, ka sɔrɔ k’a fɛla jira. 

 

Ɲininiw jaabiw bɛ kɛ laselisɛbɛn ye k’a ci jamanakuntigi, minisiriɲɛmɔgɔ ani Sariyatabulonba 

bulon fila ɲɛmɔgɔw ma. 
 

Sariyasen 167
nan

:
 
Jamanakuntigi bɛ Jamana sɔrɔko, hadamadenyako, sigida n’a laminiko ani 

seko ni dɔnko bulon hakilila ɲini jamana nafoloko sariya bolodali bɛɛ,  waleyalifɛɛrɛ bɛɛ walima 

baara bolodasariya bɛɛ kan. 

 

Jamanakuntigi ka laɲini kɔnɔ, Jamana sɔrɔko, hadamadenyako, sigida n’a laminiko ani seko ni 

dɔnko bulon b’a hakilila di sariya bolodalenw, yamaruyalisariyaw walima jamanakuntigisariyaw 

bolodalenw kan, ka kɛɲɛ ni kow ye, a ka se bɛ boli minnu kan.
 

 

Sariyasen 168
nan

:
 
Jamana sɔrɔko, hadamadenyako, sigida n’a laminiko ani seko ni dɔnko bulon 

kɔnɔmɔgɔw ye: 

-  baarakɛlaw lafasalitɔnw ani baarakɛjɛkuluw ka nɔnabilaw; 

- musojɛkuluw ni denmisɛnjɛkuluw ka nɔnabilaw; 

- tungarankew ka nɔnabilaw. 

 

Olu kɔfɛ, mɔgɔ wɛrɛw bɛ sugandi, k’a da u ka se lakodɔnnenw kan, sɔrɔko, hadamadenyako, 

sigida n’a laminiko ani seko ni dɔnko siratigɛ la.  
 

Jamana sɔrɔko, hadamadenyako, sigida n’a laminiko ani seko ni dɔnko bulon mɔgɔw bɛ wele ko 

Jamana kɔnseyew.
 

 

Sariyasen 169
nan

: San o san, Jamana sɔrɔko, hadamadenyako, sigida n’a laminiko ani seko ni 

dɔnko bulon bɛ laadalalajɛ fila kɛ ni ɲɛmɔgɔ ka weleli ye. Lajɛ minnu kelen-kelen kuntaala ye 

tile bi saba ye. 

Jamana sɔrɔko, hadamadenyako, sigida n’a laminiko ani seko ni dɔnko bulon bɛ se ka lajɛ 

balalen boloda, ni ɲɛmɔgɔ ka laɲini walima n’a jama fanba ka laɲini ye. O lajɛ balalen kuntaala 

tɛ tɛmɛ tile tan kan. Lajɛ in sigili n’a wulili sariya bɛ ta jamanakuntigi fɛ. 
 

Jama yamaruyalen don ka ye Jamana sɔrɔko, hadamadenyako, sigida n’a laminiko ani seko ni 

dɔnko bulon ka lajɛw kɛnɛ kan. 

 

O n’a ta bɛɛ, Jamana sɔrɔko, hadamadenyako, sigida n’a laminiko ani seko ni dɔnko bulon 

mɔgɔw bɛ se k’u ka lajɛ kɛ gundo la, u yɛrɛ ka laɲini kɔnɔ walima ni jamanakuntigi ka laɲini ye.
 

 

Sariyasen 170
nan

: Jamana sɔrɔko, hadamadenyako, sigida n’a laminiko ani seko ni dɔnko bulon 

ɲɛmɔgɔ bɛ sugandi a kɔnseye ɲɔgɔnw fɛ, u ka lajɛ fɔlɔ dayɛlɛli senfɛ. A ka fanga sarati ye san 

duuru ye.  

 
 
Sariyasen 171

nan
:
 
Jamana sɔrɔko, hadamadenyako, sigida n’a laminiko ani seko ni dɔnko bulon 

mɔgɔ si tɛ se ka nɔminɛ, ka ɲini walima ka kiiri, k’a sababu kɛ a hakililataw dili ye, u ka lajɛw 

senfɛ. 
 

Sariyasen 172
nan

:
 
 Jamana sɔrɔko, hadamadenyako, sigida n’a laminiko ani seko ni dɔnko bulon 

ɲɛmɔgɔ bɛ se ka diyagoya a k’a ka baara bila, n’a m’a ka baaraw kɛ ka ɲɛ.  

 

Walasa diyagoyabaarabila in laɲini ka se ka sabati, bulon mɔgɔw tilalen saba ye, tila fila, a 

dɔgɔyalenba,  o ka kan k’a bɔlɔnɔbila laɲinisɛbɛn in na. 

 

Diyagoyabaarabila si tɛ se ka boloda, san fila fɔlɔ kɔnɔ ɲɛmɔgɔ sigililen kɔfɛ. 

 

Diyagoyabaarabila bɛ latigɛ, ni bulon mɔgɔw tilalen naani ye, tila saba fanba diɲɛna n’a ye ka 

kɛɲɛ ni cogoyaw ye minnu dantigɛlen don Sariyasunba dafasariya dɔ fɛ. 

 

Ni diyagoyabaarabila waleyara, bulon bɛ ɲɛmɔgɔ kura sugandi, kalata senfɛ, ka kɛɲɛ ni cogoyaw 

ye minnu pereperelatigɛlen don Sariyasunba dafasariya fɛ. Ɲɛmͻgͻ kura bɛ ɲɛmɔgɔ labilalen ka 

fanga sarati tɔ laban.  

 

Sariyase173
nan

: Sariyasunba dafasariya dɔ bɛ Jamana sɔrɔko, hadamadenyako, sigida n’a 

laminiko ani seko ni dɔnko bulon labɛncogo, a lataamasariya an’a mɔgɔw sugandicogo dantigɛ. 

TILAYƆRƆ VII : JAMANA DUGUKOLO LABƐNNI 

 
 
Sariyasen 174

nan
:
 
Jamana duguko labɛnni sinsinnen don cakɛdabolofarasigi ni marabolosigi 

jɔsenw kan. 

 

Jamana dugukolo tilalen don k’a kɛ mara bolofaraw ni sigida lakodɔnnenw ye. 

 

Sariyasen 175
nan

:
 
Mara bolofaraw ye yɔrɔw ye jamana nɔnabilaw bɛ yɔrɔ minnu na ka jamana 

ka baara kɛ. 

 

Sariyasen 176
nan

: sigida lakodɔnnenw ye yɔrɔw ye sigidalamɔgɔw b’u sendon u yɛrɛw ka sigida 

koɲɛw ɲɛnabɔli la yɔrɔ minnu na. 

 

Sigida lakodɔnnenw maralen don, u yɛrɛ sago la, u ka kɔnseyew fɛ, minnu bɛ sugandi, kalata 

senfɛ, ka kɛɲɛ ni cogoyaw ye minnu dantigɛlen don Sariyasunba dafasariya dɔ fɛ. 

 

Sariyasen 177
nan

: Mara bolofaraw ni sigida lakodɔnnenw bɛ sigi sariya kɔnɔ, wa u bɛ wuli 

sariya kɔnɔ. 

Sariyasen 178
nan

: Jamana b’a janto sigida lakodɔnnenw ka yiriwaliko ɲuman na, jamana 

ɲɔgɔndɛmɛ hukumu kɔnɔ. 

 

O siratigɛ la, jamana bɛ se ka sew ni sɔrɔ kɛrɛnkɛrɛnnenw latɛmɛ sigida lakodɔnnen kelen 

walima caman ma, sariya ani waati dantigɛlen dɔ kɔnɔ. O latɛmɛni in bɛ kɛ jamana ka kelenya 

n’a dugukolo tilabaliya labatoli hukumu kɔnɔ. 

TILAYƆRƆ VIII : LAADALAFANGAW BOLIBAGAW 

 

Sariyasen 179
nan

: Laadalafanga bolibagaw ye danbew kɔlɔsibagaw ye sigida la. U jɔyɔrɔ ka bon 

sigi kɔnɔ bɛn sinsinni ani fɔɲɔgɔnkɔw kunbɛnni n’u dalasali la. 

 

Laadalafanga bolibagaw suguyaw, u jɔyɔrɔw an’u ka baarakɛcogow dantigɛlen don sariya fɛ. 

                 TILAYƆRƆ IX : AFIRIKI KA KELENYA 

 

Sariyasen 180
nan

: Mali jamana ni Afiriki jamana wɛrɛ bɛ se k’u  bolonɔbila bɛnkan na ka kɛ 

jamanaba kelen ye, ka diɲɛ a ka yɛrɛmahɔrɔnya fan dɔ walima a fan bɛɛ kɔ, Afiriki ka kelenya 

sabatili kama. 

TILAYƆRƆ X : DIƝƐ SARIYA TALENW N’A BƐNKANW 

 

Sariyasen 181
nan

: Jamanakuntigi bɛ kumaɲɔgɔnya kɛ diɲɛ sariya talenw kan, ka sɔn u ma, ni 

bolonɔbilali ye. A bɛ ladɔnniya fana kumaɲɔgɔnya bɛɛ la, minnu bɛ se ka laban ni diɲɛ bɛnkan 

dɔ tali ye, min bilalen tɛ bolonɔbilali hukumu kɔnɔ. 

 

Sariyasen 182
nan

: Diɲɛ sariyaw bɛn ni jago kan, a sariyaw walima a bɛnkanw diɲɛ tɔnbaw kan, 

minnu bɛ nafolo bɔ jamana kun, minnu ɲɛsinnen don hadamadenw lahalayaw ma, olu si tɛ se ka 

latigɛ walima k’u bolonɔbila ni sariya hukumu tɛ. O diɲɛ sariya talenw ni bɛnkanw waleyali bɛ 

daminɛ ni sɔn kɛra u ma tuma min, walima n’u bolonɔbilala.  

 

Sariyasen 183
nan

: Jamana mana a bolonɔbila walima ka sɔn diɲɛ sariya talenw ni bɛnkan minnu 

ma, olu bɛ bila jamana sariyaw sanfɛ, u jɛnsɛnnen kɔ. Nka, diɲɛ sariya o sariya walima a bɛnkan, 

o bɛnkan, o si tɛ labato Mali fɛ, fo ni jɛɲɔgɔn minnu y’u bolonɔbila, olu bɛɛ k’u waleya. 

TILAYƆRƆ XI :  YƐLƐMA DONNI SARIYASUNBA LA 

 

Sariyasen 184
nan

: Yɛlɛma donni sariyasunba la, jamanakuntigi ni Sariyatabulonba mɔgɔw bɛ jɛ 

k’o laɲini kɛ. 

 

Yɛlɛma donni sariyasunba la, o baara bolodali walima o dajirali ka kan ka latigɛ ni 

Sariyatabulonba bulon fila ka hakililaw ye minnu ye kelen ye. O latigɛli bɛ kɛ, Sariyatabulonba 

bulon fila mɔgɔw tilalen saba, tila fila fanba fɛ. 

 

Yɛlɛma donni Sariyasunba la, o tɛ se ka sabati fo n’a latigɛra jamanadenw ka hakililaɲinikalata 

fɛ.   

 

Sariyasen 185
nan

: Yɛlɛma donni Sariyasunba la, o laɲini si tɛ se ka sabati walima ka to senna, 

k’a sͻrͻ dankari kɛlen bɛ jamana dugukolo fan dɔ la. 

 

Jamana marali ni peresidanyafanga ye, diinɛw damakɛɲɛni, jamanakuntigi ka fanga saratiw hakɛ 

ani politikitɔncamanko, yɛlɛma tɛ se ka don olu la, Sariyasunba kɔnɔ. 

TILAYƆRƆ XII : SARIYASUNBA LABƐN KƐRƐNKƐRƐNNENW 

 

 Sariyasen 186
nan 

: Mali jamana fanga bɛɛ sigibaju sinsinnen bɛ Sariyasunba kan. 

 

Hakɛ bɛ fasojama bolo ka forobamuritili kɛ walasa ka peresidanyafanga lafasa. 

Sariyasen 187
nan

: Fanga dafirili suguya o suguya, o ye wale juguba ye ka ɲɛsin Mali fasojama 

ma min bɛ ɲangi sariya fɛ, waati bɛɛ la. 

 

Sariyasen 188
nan

: Wale minnu kɛra sanni nin Sariyasunba in bolili yamaruyali ka latigɛ 

jamanakuntigi fɛ, n’olu ɲangili binna sariya fɛ, cogoya si la, o wale kɛbagaw tɛ se ka nɔminɛ 

sariya fɛ, k’u sɛgɛsɛgɛ walima k’u kiiri. 

 

TILAYƆRƆ XIII : SARIYASUNBA DONNATƐMƐLABƐNW 

 

Sariyasen 189
nan

: Sariya minnu bolili bɛ senna, n’u ma bin, olu bɛ to u cogo la, n’u tɛ nin 

Sariyasunba in sɔsɔ. 

 

Sariyasen 190
nan

: Yanni jamana fangabulon kuraw ka sigi, kɔrɔlenw b’u jɔyɔrɔw fa, k’u ka 

baara kɛtaw kɛ. 

 

Nka, ni nin Sariyasunba in bolonɔbilala dɔrɔn, jamanaɲɛmɔgɔw kiiribulonba ka baaraw bɛ jɔ. 

 

TILAYƆRƆ XIV : SARIYASUNBA LABƐN LABANW  

 

Sariyasen 191
nan

: Jamanadenw b’u hakilila fɔ Sariyasunba in kan, hakililaɲinikalata senfɛ. Ni 

jama fanba sɔnna a ma, furancɛlafanga ɲɛmɔgɔ min ye jamanakuntigi ye, o b’a bolonɔ bila a la, 

k’a bolili yamaruya tile seegin kɔnɔ, k’a daminɛ hakililaɲinikalata jaabi labanw dili don na, 

Sariyasunba labatolibulon fɛ.  

 


